
საქართველოს მთავრობა სტრუქტურული ცვლილებებისთვის ემზადება, რომლის შესახებაც საქართველოს პარლამენტი მომავალ კვირაში იმსჯელებს. მმართველი გუნდი პრემიერმინისტრის ინიციატივებს იწონებს. ოპოზიცია კი „ქართულ ოცნებას“ ხალხის მოტყუებასა და მცირე მთავრობის კონცეფციის იდეის დამახინჯებაში ადანაშაულებს. ამ საკითხთან დაკავშირებით დღეს საკუთარი მოსაზრებები ექსპერტებმაც დააფიქსირეს. 21-საათიან „კურიერში“ ამ თემაზე გასულ სიუჟეტში ითქვა, რომ მმართველი გუნდი სამინისტროებს აერთიანებს, მაგრამ არ აპირებს თანამშრომელთა რიცხვის შემცირებას, რაც იმას ნიშნავს, რომ არც ის ფული შემცირდება, რომელსაც ეს სამინისტროები ხარჯავენ და შესაბამისად, ვერ მოხდება იმ 120 მილიონის დაზოგვა, რომლის შესახებაც პრემიერმინისტრად წარდგენისას მამუკა ბახტაძემ ისაუბრა.
ნათია მიქელაძე: „სასჯელაღსრულების სამინისტრო გაერთიანდება იუსტიციის სამინისტროში და სახელწოდება იუსტიციის სამინისტროს დარჩება უცვლელი. რაც შეეხება დევნილთა სამინისტროს, ის ერთიანდება შრომის, ჯანმრთელობისა და სოციალური დაცვის სამინისტროში და სახელწოდება იქნება ოკუპირებულ ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტრო. განათლების სამინისტროს უერთდება სპორტისა და კულტურის სამინისტრო და შესაბამისად, სახელწოდებაც მისი იქნება განათლების, სპორტისა და კულტურის სამინისტრო. თუმცა, სახელწოდებებთან დაკავშირებით ჩვენ პარლამენტში გვექნება კიდევ განხილვები და არ არის გამორიცხული, რომ დამატებით კიდევ უფრო მოხდეს დახვეწა და ჩამოყალიბება... ამ ცვლილებების განხორციელების ძირითადი მიზანი, კიდევ ერთხელ ვიმეორებ, ეს არის ეფექტურობა, ოპერატიულობა, კოორდინაცია, თუმცა არავითარ შემთხვევაში არ იგულისხმება ადამიანების სახლში გაშვება, იმიტომ, რომ ყველა კადრი და რესურსი, რომელიც არის პროფესიონალი, რა თქმა უნდა, სახელმწიფო აპარატებისთვის არის ძალიან მნიშვნელოვანი. საბიუჯეტო ხარჯები იქნება დაზოგილი, თუმცა ეს არ არის ადამიანური რესურსების სახლში გაშვების ხარჯზე გათვლილი, არამედ, ეს არის კიდევ ერთხელ ვიმეორებ, მთლიანად იმ გაცხადებული პოლიტიკის ნაწილი, რომ სახელწიფო აპარატები, ბიუროკრატია და მაქსიმალურად მათი მმართველობითი ხარჯები იქნება დაზოგილი და ეს შეეხება, როგორც კონკრეტული ადმინისტრაციული ხარჯების დაზოგვის გზით, ასევე ე.წ. შავი ჯიპების შესყიდვით დამთავრებულ საკითხებს“.
გიორგი ვოლსკი: „მაშინ, როდესაც არის ეკონომიკური ზრდა, შიდა პროდუქტის მოცულობის მნიშვნელოვანი ზრდა, აი ამის ადმინისტრაციული მომსახურება ეკონომიკის არ იქნება იმავე პროცენტით, რაც ახლა გვაქვს, 2018 წელს. თუ არ ვცდები 4,2 პროცენტია. შესაბამისად, ზრდის პირობებში, ეს პროცენტი მნიშვნელოვნად დაიწევს. აქედან გამომდინარეობს იმ თანხების გაჩენაც ბიუჯეტში, გამოთავისუფლება ბიუჯეტიდან უფრო სწორად, რომელიც გამოიყენება. რასაკვირველია კაპიტალიზაცია მოხდება და სოციალურ სფეროში იქნება გამოყენებული“.
დიმიტრი ხუნდაძე: „მცირე მთავრობა უფრო მეტად ეფექტური უნდა იყოს და თანხების დაზოგვა არ უნდა მოხდეს და არც მოხდება კონკრეტული დასაქმებული პირების გაშვებით, არამედ, უნდა მოხდეს ბიუროკრატიული ხარჯების შემცირება და მთლიან შიდა პროდუქტთან მიმართებაში, მე ვფიქრობ, ის 4%-ზე ნაკლები უნდა იყოს,. სწორდ ამ გზით უნდა მოხდეს თანხების დაზოგვა და არა გავიგოთ ისე, რომ ადამიანებს გაუშვებენ სახლში“.
არჩილ თალაკვაძე: „პრემიერმინისტრის ხედვა ამ შემთხვევაში არის ის, რომ მოხდეს გაერთიანება კონკრეტული იდეისა და არგუმენტების გარშემო. მაგალითად, განათლების, სპორტისა და კულტურის შემთხვევაში, ეს არის ადამიანური კაპიტალისა და ადამიანური რესურსის განვითარების მიზანი, რაც ევროპაში საკამოდ გავრცელებული მოდელია. ასევე, როდესაც ვსაუბრობთ სასჯელაღსრულებისა და იუსტიციის სისტემების გაერთიანებაზე, აქაც მან წარმოადგინა არგუმენტები. რაც პრემიერმინისტრმა განაცხადა, ეს არის სიტყვა-სიტყვით ის, რომ მცირე მთავრობაზე გადასვლა, ჩვენ მოგვცემს იმ შედეგს, რომ მშპ-სთან მიმართებაში ბიუროკრატიული დანახარჯი შემცირდება და ჩამოვა 4%-ზე ქვევით, რაც არის ევროპაში ერთ-ერთი საუკეთესო მაჩვენებელი და საუკეთესო პრაქტიკა“.
რომან კაკულია: „2 და 3 სამინისტროს გაერთიანება, რა თქმა უნდა, პანაცია არ არის. მთავარი არის, რომ დაზოგვა მოხდეს იმიტომ, რომ როდესაც ასეთი ტიპის პრობლემებია ქვეყანაში, გონივრული უნდა იყოს ის ხარჯი, რომელსაც მთავრობა თავის თავზე ხარჯავს. მიუხედავად იმისა, რომ ზოგადად, ევროპული პრაქტიკის გათვალისწინებით, ჩვენ არ გვაქვს ძალიან დიდი მაჩვენებელი, მაგრამ ჩვენი პრობლემის გათვალისწინებით, მაინც სჯობს, რომ შემცირდეს. ეს თქვა ბატონმა პრემიერმა“.
აკაკი ზოიძე: „ძირითადი მომენტი არის, რომ არ იზრდება თანხები და ამიტომ, მცირდება პროცენტული მაჩვენებელი, თუმცა არ არის გამორჩეული გარკვეული მუხლების მიხედვით, როგორც ეს მოხდა 2017 წელს“.
სოფო კილაძე: „მარტივია, როდესაც მომდევნო წლის ბიუჯეტისთვის იმ ინერციით, რა ინერციითაც მთელი წლების განმავლობაში მოდიოდა ბიუროკრატიული ხარჯები, ის უბრალოდ არ გაიზრდება“.
კობა ნარჩემაშვილი: „არ არის შემცირებაზე გათვლილი, რადგან ჩვენი მიზნობრივი მაჩვენებელი მთლიანი შიდა პროდუქტის ზრდის, დაახლოებით 5-6%-ის ფარგლებში იქნება. მთლიანი შიდა პროდუქტის ზრდის კვალობაზე არ იქნება გაზრდილი მთავრობის შენახვისა და ბიუროკრატიული ხარჯები და აქ არ იგულისხმება მხოლოდ სამინისტროები, საერთოდ, ასე ვთქვათ, მმართველობითი ხარჯები“.
მირიან წიკლაური: „ნებისმიერი სტრუქტურული გადაწყვეტილება უნდა ემსახურებოდეს იმას, რომ ქვეყანაში მეტნაკლებად წინსვლა იყოს. აქედან გამომდინარე, მთავრობის სტრუქტურული ცვლილება გადაწყვეტს თუ არა პრობლემას, ვერ გეტყვით იმიტომ, რომ მარტო ეს სტრუქტურული ცვლილება პრობლემების გადამწყვეტი არ იქნება, მას თან უნდა სდევდეს ზოგადი გარკვეული მიმართულებით პოლიტიკის ცვლილებაც და თავისთავად ცხადია, თუ ეს პოლიტიკის ცვლილება არ მოჰყვება ამ მთავრობის სტრუქტურულ ცვლილებებს, ეს პრობლემები ისევ ისე დარჩება მოუგვარებელი“.
ზურაბ მელიქიშვილი: „ისინი არ და ვერ შეელევიან იმ ადამიანებს, იმ ჩინოვნიკებს, ვისზეც დგას რეჟიმი და ეს არის ძირითადად მათი ნათესავები, მათი აქტივისტები, რომელზეც წელიწადში მინიმუმ 400 მილიონი პრემიებზე და დანამატებზე იხარჯება. ისინი მათ შემცირებას არ განახორიცლებენ, რადგან მათზე დგანან. რაც შეეხება მინისტრების რაოდენობის შემცირებას, ეს არის საკადრო შიმშილი, რაც „ოცნებაში“ დღეს არსებობს და სწორედ აქედან გამომდინარე არის, რომ რაოდენობას მინისტრებისას ისინი ამცირებენ“.
ნიკა მელია: „განვლილმა ექვსმა წელიწადმა ხომ დაგვანახა, რომ თვიდან თვემდე, დღიდან დღემდე უფრო და უფრო მძიმდება ვითარება და მდგომარეობა ქვეყანაში. ამიტომ, ბატონი გახარია და ბატონი ბახტაძე პირდაპირი გაგებით ერთ სამუშაო კაბინეტში ისხდებიან თუ სხვადასხვა სამუშაო კაბინეტში ისხდებიან, ამით მოქალაქეს რა ხეირი ან რა ნუგეში? სიმძიმის და ძალაუფლების ცენტრი არის ბიძინა ივანიშვილი და ყველა დანარჩენი სამინისტრო და ყველა დანარჩენი მინისტრი წარმოადგენენ უბრალოდ ფიგურებს ბიძინა ივანიშვილის საჭადრაკო დაფაზე და როცა უნდა, როგორც უნდა გადაანაცვლებს“.
ზურაბ ჭიაბერაშვილი: „უბრალოდ იმის თქმა, რომ ჩვენ ხარჯებს არ გავზრდით, პრაქტიკულად ამას ამბობს მამუკა ბახტაძე, ეს ნიშნავს მცირე მთავრობის იდეის არასწორ გაგებას. აუცილებელია და დღესაც ვიცით, ძალიან ბევრი უყაირათო პროგრამა ბიუჯეტში, რომელიც შესამცირებელია და რომლის ხარჯზეც დღესვე შეიძლება სოციალური პროგრამების გაზრდა და პენსიის გაზრდა 50 ლარით. ეს იმას ნიშნავს, რომ „ქართულმა ოცნებამ“ მაშინ უნდა გაანაწყენოს საკუთარი პარტაქტივი, რომელიც სსიპ-ებსა და აიპ-ებში ჰყავთ დასაქმებული, უნდა გაანაწყენონ ის კომპანიები, რომლებიც ამ უყაირათო საბიუჯეტო პროგრამებზე არიან მობმულები და რომლებიც მერე, არჩევნების დროს, „ქართულ ოცნებას“ ურიცხავენ ფულს და ამას ბუნებრივია, მამუკა ბახტაძე ისევე ვერ გააკეთებს, როგორც კვირიკაშვილმა და ღარიბაშვილმა ვერ გააკეთეს“.
გიორგი პაპავა: „ოპტიმიზაციას, როგორც კი ვამბობთ, ნიშნავს, რომ რაღაც კეთდება არაოპტიმალურად და ამას სჭირდება ოპტიმიზაცია. თუ ყველაფერს ისევ ისე გავაგრძელებთ, როგორც აქამდე ვაკეთებდით, უბრალოდ მინისტრს დავარქმევთ მინისტრის მოადგილეს და კიდევ თავზე ერთ ადამიანს დავამატებთ, ეს არ არის ოპტიმიზაცია. მცირე მთავრობის განხორციელებას სჭირდება პოლიტიკური ნება იმიტომ, რომ ეს არის მტკივნეული რეფორმა“.
ირკალი ყიფიანი: „ჩვენ ვიღებთ სურათს, რომ ეს არ არის მცირე მთავრობისკენ გადადგმული რეალური ნაბიჯი, რაც კარგი იქნებოდა, რომ ყოფილიყო, მაგრამ ეს არ არის რეალური რეფორმა, რომელიც გულისხმობდა მთელი რიგი სსიპ-ების, აიპ-ების დახურვას, მთელი რიგი სამსახურების გაერთიანებას ფუნქციურ დონეზე და მასში რეორგანიზაციებს, ამას არ მოიცავენ, რადგან ახლა მოდის არჩევნები და ელექტორატის დაკარგვა არ უნდათ. ეს არ არის რეალურად ქამრების შემოჭერის პოლიტიკა. ბახტაძეს, რომ ეთქვა, რომ ჩვენ 2020 წლამდე ქამრებს შემოვიჭერთ და წილი გახდება მთლიან შიდა პროდუქტთან მიმართებაში 3,4%, ეს იქნებოდა რეალური დაპირება. ფაქტობრივად, დაპირებაშიც კი მოატყუა საზოგადოება „ქართული ოცნების“ ხელისუფლებამ.

[bookmark: _Toc518023440]ბიძინა ივანიშვილის გასაიდუმლოებული შეხვედრა დიპლომატიურ კორპუსთან („კურიერი“)
21-საათიან „კურიერში“ გასულ სიუჟეტში ითქვა, რომ პარტია „ქართული ოცნების“ თავმჯდომარე სასტუმრო „ვინოტელში“ დიპლომატიურ კორპუსს, მამუკა ბახტაძის პრემიერად დამტკიცებიდან, მეორე დღესვე შეხვდა. სანდო წყარო „კურიერს“ უყვება, რომ მედიისათვის გასაიდუმლოებულ შეხვედრაზე ბიძინა ივანიშვილმა ელჩებს აუხსნა გიორგი კვირიკაშვილის წასვლისა და ახალი პრემიერის დამტკიცების მიზეზები. ელჩებმა დღეს „რუსთავი 2“-ს თავად დაუდასტურეს, რომ ბიძინა ივანიშვილს არაფორმალურ გარემოში შეხვდნენ და მიმდინარე პოლიტიკურ პროცესებზე ისაუბრეს. სიუჟეტში ხაზი გაესვა, რომ ყოფილი პრემიერის შეხვედრას დიპლომატიურ კორპუსთან არც საგარეო საქმეთა მინისტრი და არც ახალი პრემიერი ესწრებოდნენ. როგორც გაირკვა, მედიისთვის გასაიდუმლოებული შეხვედრა, ასევე დაფარული იყო „ქართული ოცნების“ წევრების დიდი ნაწილისთვის. მათ დღეს ამის შესახებ „კურიერისგან“ გაიგეს. აღინიშნა, რომ „ვინოტელში“ პარტიის თავმჯდომარესთან ერთად, მხოლოდ პარლამენტის საგარეო გუნდის წევრები - ირაკლი კობახიძე, არჩილ თალაკვაძე, თამარ ჩუგოშვილი, სოფო ქაცარავა და თამარ ხულორდავა იმყოფებოდნენ. რა ახსნა-განმარტება მიიღეს დიპლომატებმა ყოფილი პრემიერისგან უცნობია. არჩილ თალაკვაძე ამბობს, რომ მხოლოდ საგარეო პოლიტიკური თემები განიხილეს. „კურიერის“ წყაროს ინფორმაციით, უცხოელი ელჩების მთავარი კითხვები პრემიერის მოულოდნელ შეცვლასა და ბიძინა ივანიშვილის პოლიტიკაში დაბრუნებას ეხებოდა. საუბარი შეხვედრაზე იმ პოლიტიკური კრიზისის შესახებაც იყო, რომელიც ქვეყანაში მრავალათასიანი საპროტესტო აქციების შემდეგ შეიქმნა.
ჟურნალისტი: შეხვდით ბიძინა ივანიშვილს?
რუდოლფ მიხალკა: „დიახ, მიმდინარე საკითხები განვიხილეთ“.
ჟურნალისტი: შეხვდით თუ არა ბიძინა ივანიშვილს არაფორმალურ გარემოში?
ფატმა სერენ იაზგანი: დიახ. 
ჟურნალისტი: რა საკითხები განიხილეთ?
ფატმა სერენ იაზგანი: ამის შესახებ მისმა ოფისმა უნდა გითხრათ და არა ჩვენ“.
არჩილ თალაკვაძე: „შეხვდა ბატონი ბიძინა ივანიშვილი დიპლომატიური კორპუსის წარმომადგენლებს. ამ შეხვედრას ირაკლი კობახიძესთან და თამარ ჩუგოშვილთან ერთად, მეც ვესწრებოდი. იყო საუბარი საქართველოს საგარეო პოლიტიკურ პრიორიტეტებზე. 
ჟურნალისტი: როგორ აუხსნა ბიძინა ივანიშვილმა გიორგი კვირიკაშვილის გაშვება?
არჩილ თალაკვაძე: ვფიქრობ, ეს არის ის ინფორმაცია, რაც შემიძლია ამ შეხვედრასთან დაკავშირებით მოგაწოდოთ. სხვა დანარჩენი შეხვედრის შესახებ არის ცნობილი საზოგადოებისთვის. სხვა კომენტარი არ მექნება ამ თემაზე“.
გიორგი გაჩეჩილაძე: „არ ვიცი, არ მგონია მაგ თემებზე ყოფილიყო საუბარი.
ჟურნალისტი: რაზე იყო საუბარი?
გიორგი გაჩეჩილაძე: არ ვიცი. მე შემიძლია გითხრათ, მე რაზე ვესაუბრები ხოლმე დიპლომატიურ კორპუსს“.
კობა ნარჩემაშვილი: „მე არ მაქვს ინფორმაცია ამ შეხვედრის დეტალებთან დაკავშირებით. ბიძინა ივანიშვილს უკვე აქვს ლეგიტიმაცია, ვინაიდან არის მმართთველი პარტიის თავმჯომარე და აქტუალურია მისი შეხვედრა მეგობარი ქვეყნების ელჩებთან“.
გია ვოლსკი: „უნდა ვიგულისხმოთ ის, რომ საუბარი შეეხო მის ხედვებს და პოლიტიკური პარტიის შემდგომ გეგმებს. ჯერჯერობით ამის თაობაზე არ ვიცი, თუმცა ჯობია პარასკევს შევხვდეთ. თქვენ რას ეძებთ იცი? მე გითხრათ, რომ ჩვენ არ ვიცით და უჩვენოდ შეხვდა. ასე არ არის“.

[bookmark: _Toc518023442]ა) საქართველოს საგარეო საქმეთა მინისტრმა ოთხოზორია-ტატუნაშვილის სია დიპლომატიურ კორპუსს გააცნო
საგარეო საქმეთა მინისტრმა, დავით ზალკალიანმა საქართველოში აკრედიტებულ დიპლომატიურ კორპუსს აუხსნა, რა კრიტერიუმებით დაკომპლექტდა ოთხოზორია-ტატუნაშვილის სია და რა ნაბიჯებს ელის ქართული მხარე საერთაშორისო თანამეგობრობისგან. თურქეთის ელჩი ერთადერთი დიპლომატი იყო, რომელმაც შეხვედრის დასრულების შემდეგ მედიასთან ამ თემაზე განმარტება გააკეთა.
დავით ზალკალიანი: „მე მათ დეტალურად განვუმარტე ის კრიტერიუმები, რის საფუძველზეც მოხდა ამ სიის ფორმირება. ასევე ის, თუ რას ითვალისწინებს საქართველოს პარალამენტის რეზოლუცია და საქართველოს მთავრობის დადგენილება, რა ნაბიჯები უნდა გადადგას საგარეო საქმეთა სამინისტრომ საერთაშორისო თანამეგობრობასთან ერთად. ასევე, იყო საუბარი იმაზე, რომ უკვე არის გარკვეული ნაბიჯები ამ მიმართულებით გადაგმული. ასევე, პოზიტიურად შევაფასე აშშ-ის წარმომდგენლობითი პალატის საკანონმდებლო ინიციატივა და ბუნებრივია, ყველა ქვეყანას აქვს ინდივიდუალური მიდგომა, ყველა თავისი კანონმდებლობის ფარგლებში იმოქმედებს. ამისთვის ჩვენ გვჭირდება კოორდინირებული მუშაობა. საგარეო საქმეთა სამინისტრო ინტენსიურად იმუშავებს ყველა პარტნიორ ქვეყანასთან, ყველა საერთაშორისო სტრუქტურასთან იმისთვის, რომ ის დავალება, რაც საგარეო საქმეთა სამინისტროს აქვს - საერთაშორისო თანამეგობრობის ინფორმირება იმისთვის, რომ იმ პირების მიმართ, რომელთაც ჩადენილი აქვთ დანაშაული ოკუპირებულ ტერიტორიაზე, შემოღებული იქნას შემზღუდავი ზომები, რომ დადგეს შესაბამისი შედეგი. 
ჟურნალისტი: რა ტიპის ზომებს ვითხოვთ ბატონო დავით?
დავით ზალკალიანი: რა თქმა უნდა, რაც განსაზღვრულია - გადაადგილების შეზღუდვა, სავიზო შეზღუდვები, ასევე შეზღუდვები მათ ქონებასთან დაკავშირებით. ყველა ის შეზღუდვა, რასაც ითვალისწინებს მსგავსი სახის სანქციები“.
ფატმა სერენ იაზგანი: „სიასთან და საქართველოს მიერ მირებულ ზომებთან დაკავშირებით მინისტრმა ინფორმაცია მოგვაწოდა. საქართველოს მხრიდან გადაიდგა ნაბიჯი, რომელმაც სამომავლოდ კონფლიქტის რეგულირების მცდელობაზე, შეიძლება, გავლენა მოახდინოს. მინისტრთან ძალიან ნაყოფიერი შეხვედრა გვქონდა“.

ოკუპირებული სამხრეთ ოსეთის დე ფაქტო ხელისუფლებამ ოთხოზორია-ტატუნაშვილის სიის საპასუხოდ, საკუთარ სიაზე დაიწყო საუბარი. დე ფაქტო პარლამენტის სპიკერის განცხადებით, მათ დიდი ხანია შეიმუშავეს კანონპროექტი, რომელსაც, პირობითად, 1992 წელს ქართველების მიერ მოკლული გრიგორი სანაკოევის სახელი ქვია. ოკუპირებულ ცხინვალის რეგიონში ამბობენ, რომ წლის ბოლომდე მათაც ექნებათ ჩამონათვალი საქართველოს, სომხეთის, უკრაინისა და სხვა ქვეყნების მოქალაქეების, რომლებმაც 2008 წლის აგვისტოში სამხრეთ ოსეთის გენოციდში მიიღეს მონაწილეობა. არაღიარებული რესპუბლიკის დე ფაქტო პარლამენტის თავმჯდომარემ განაცხადა, რომ შეეცდებიან ინტერპოლის საშუალებთაც იმოქმედონ. საოკუპაციო რეჟიმის გადაწყვეტილებას დღეს გამოხმაურება თბილისშიც მოჰყვა.
გია ვოლსკი: „ჩვენთვის საინტერესო არ არის, აღნიშნულ სიაში ვის ჩაწერენ. მეორეც, ჩვენ არ გაგვიკეთებია ეს სია ეთნიკური ნიშნით - საქართველოს მოქალაქეა ოსიც, აფხაზიც და ქართველიც, რომლებიც ოკუპირებულ ტერიტორიაზე იმყოფებოდნენ, იმყოფებიან და, რომელთა მიმართ ჩადენილ დანაშაულებზეა საუბარი და არა იმაზე, რომ ერთუ ეთნიკური ჯგუფის მიერ მეორის მიმართ“.
სოფიო კილაძე: „თუ აფხაზური მხარე გააკეთებს რაღაც სიას, ეს ვერ იქნება ლეგიტიმური და ვერ იქნება ის სია, რომლითაც ვინმემ ვინმე უნდა მისცეს პასუხისგებაში, ვერც საქართველოს დონეზე და ვერც საერთაშორისო დონეზე, ამიტომ მათ შეუძლიათ წერონ და იკითხონ რამდენიც უნდათ, მაგრამ ჩვენთვის მთავარია, რომ ყველა ის ნაბიჯი გადავდგათ, რომელიც ჩვენი მოქალაქეების დაცვას მოემსახურება. ჩვენ გვაქვს ამის ლეგიტიმაცია, ჩვენ გვაქვს ამის ლეგიტიმური უფლება და მე მგონია, ჩვენ ვალდებულიც კი ვართ, რომ ასეთი ნაბიჯები გადავდგათ რაც შეიძლება მეტი“.
არჩილ თალაკვაძე: „ყველას ინტერესი, მათ შორის, აფხაზეთში და ცხინვალში მცხოვრები საზოგადოების ინტერესი არის ის, რომ დანაშაულის ჩამდენი პირები წარსდგნენ მართმსაჯულების წინაშე. ამ სიას აქვს მხოლოდ ის დანიშნულება, რომ დანაშაულის ჩამდენმა პირებმა დაინახონ, რომ ადამიანის სიცოცხლისა და ჯანმრთელობის ხელყოფა არ დარჩება დაუსჯელი. რაც შეეხება ე.წ. რეჟმის ინიციტივას, მათ, ალბათ, მოუწვეთ, რომ დაარწმუნონ საზოგადოება თუ რის გაკეთებას აპირებენ“.

[bookmark: _Toc518023444]გ) ოთხოზორია-ტატუნაშვილის სიის შექმნის იდეას არ ეთანხმება მამუკა არეშიძე
ექსპერტი მამუკა არეშიძე მიიჩნევს, რომ ტატუნაშვილი-ოთხოზორიას სია, შესაძლოა, რუსეთმა, ისევ საქართველოს წინააღმდეგ გამოიყენოს. 
მამუკა არეშიძე: „მე არ ვთვლი, რომ ეს სია არის სრულყოფილი. შესაძლებელია, ჩვენმა მოწინააღმდეგებმაც ანალოგიური სიები შექმნან. საერთაშორისო პრაქტიკა ცნობს ასეთ საკითხს, რომ ადამიანზე იყოს ეჭვი, რომ ის აღარ არის ცოცხალი, მაგრამ მასზე ძიება მაინც გრძელდებოდეს. ტურამბა, მაგალითად, იგი ააფეთქეს, მაგრამ დღემდე არ არის აბსოლუტურად ზუსტი ინფორმაცია იმის თაობაზე, რომ ეს ტურამბა იყო... შეიძლება პირდაპირ აისახოს ჟენევისა და ერგნეთის მოლაპარაკებებზე და საერთოდ იმ პროცესზე, რომელიც წამოიწყო ჩვენმა მთავრობამ ამ ნდომის აღდგენის, ურთიერთობის დალაგების, ამაზე ყველაფერზე შეძლება იმოქმედოს. უნდა ვეცადოთ მაქსიმალურად ეს ფორმატი შევინარჩუნოთ“.

[bookmark: _Toc518023445]დ) ოთხზორია-ტატუნაშვილის სიაზე დღეს განცხადება გააკეთა პრეზიდენტის საპარლამენტო მდივანმა
ანა ნაცვლიშვილი: „ეს სია, თავისთავად მნიშვნელოვანია ისევე, როგორც ყველა საქმიანობა, რომელიც საქართველოს, როგორც ოკუპირებული ქვეყნის პრობლემატიკას გამოიტანს და შესაბამის ფასს გადაახდევინებს რუსეთს, იქნება ეს პოლიტიკური თუ სამართლებრივი. არის მნიშვნელოვანი, როგორც ეს სია, ასევე სხვა ფორმატებში რუსთის პასუხისმგებლობის დაყენება და ამ  მიმართულებთ ადვოკატირების გაწევა“.

[bookmark: _Toc518023446]ცხინვალის რეჟიმს თრუსოს ხეობაზე, კობის ქვაბულსა და დუშეთის მუნიციპალიტეტის სოფლებზე აქვს პრეტენზია („ქრონიკა“)
ოკუპირებული სამხრეთ ოსეთის დე ფაქტო ხელისუფლება თრუსოს ხეობაზე, კობის ქვაბულსა და დუშეთის მუნიციპალიტეტის სოფლებზე აცხადებს პრეტენზიას. დე ფაქტო საგარეო უწყებაში ამბობენ, რომ ე.წ. აღმოსავლეთ ოსეთის ტერიტორია ოს ხალხს ეკუთვნის და ის, მათი სურვილის წინააღმდეგ გადასცეს თავის დროზე, ახლადშექმნილ საქართველოს საბჭოთა რესპუბლიკას. დე ფაქტო საგარეო უწყებამ დეზინფორმაციის გავრცელება მას შემდეგ დაიწყო, რაც საოკუპაციო რეჟიმის პარლამენტმა, საოკუპაციო ხაზის დელიმიტაციისა და დემარკაციის მიზნით სპეციალური კომისიის შექმნაზე იმსჯელა და გადაწყვიტა, რომ კომისია საბჭოთა ოკუპაციის პირობებში 1931-1936 წლებში შედგენილი რუკით იხელმძღვანელებს. ამ საკითხს უკვე მოჰყვა მწვავე შეფასებები თბილისში. ქართული მხარე არ გამორიცხავს, რომ ნატოს სამიტამდე 2 კვირით ადრე, საოკუპაციო რეჟიმი უფრო მკვეთრ პროვოკაციულ ნაბიჯებზეც წავიდეს. საქართველო ახლა საერთაშორისო თანამეგობრობის მოლოდინშია.
ოკუპირებული სამხრეთ ოსეთის დე ფაქტო საგარეო საქმეთა სამინისტროს განცხადება: „საბჭოთა საქართველოს მხრიდან ოსეთის აღმოსავლეთ ნაწილის ანექსიაზე საუბარი აუცილებელია. ბოლშევიკებმა თრუსოს და კობის ხეობები ოსი ხალხის სურვილის გარეშე, ახლადშექმნილ საქართველოს საბჭოთა სოციალისტურ რესპუბლიკას გადასცეს. ოსეთის ტერიტორიის გარეთ ასევე აღმოჩნდა დუშეთის რაიონში ოსებით კომპაქტურად დასახლებული ადგილები. აღმოსავლეთ ოსეთი სამხრეთ ოსეთი საზღვრებს გარეთ აღმოჩნდა და საქართველოს მხრიდან ექსპანსიას დაექვემდებარა“. 
ქეთევან ციხელაშვილი: „არ არსებობს აღმოსავლეთ ოსეთი თუ აღმოსავლეთ სამხრეთ ოსეთი და ასეთი პროვოკაციული განცხადებების ნაცვლად, რეალური იქნებოდა ის, რომ ჩვენ ვიფიქროთ იმაზე, როგორ მოიხსნას ის დაბრკოლებები, როგორიც დღეს არის საქართველოს შუაგულში მავთულხლართების და სხვადასხვა ხელოვნური ბარიკადების სახით“. 
არჩილ თალაკვაძე: „სერიოზული კომენტარის გაკეთება ე.წ. ხელისუფლების ე.წ. ინიციატივებზე რთულია, მე მათ მხოლოდ ერთი რამ შემიძლია ვუპასუხო, რომ საქართველოს სახელმწიფოს საზღვრები არის დადგენილი და ის აღიარებულია საერთაშორისო თანამეგობრობის მიერ. თუ ვინმეს, მათ შორის, დე ფაქტო რეჟიმის წარმომადგენლებს აინტერესებთ, სად გადის საქართველოს საზღვრები, მათ შეუძლიათ, ნახონ ზუსტად ეს დოკუმენტები და ის საზღვრები, რომლებიც აღიარებულია“.
სოფიო კილაძე: „ისინი ცდილობენ, ჩვენი პოზიტიური ნაბიჯების  კვალდაკვალ ისეთი რამ გააკეთონ, რაც ავნებს ამ სამშვიდობო პროცესს და რა თქმა უნდა, რუსეთი უმაგრებს ზურგს, როგორც ოკუპანტი მხარე ამ ყველაფერს და ეს არის არასერიოზული განცხადება და ჩვენ უნდა გავაგრძელოთ ჩვენი სამშვიდობო პოლიტიკის განხორციელება“.
ლევან გერაძე: „სამხრეთ ოსეთის ავტონომიური ოლქი ეს არის ხელოვნური წარმონაქმნი, რომელიც 1920-იან წლებში შეიქმნა საბჭოთა რუსეთის მიერ და არანაირი საერთო მას არსებულ რეალობასთან არ ჰქონდა, ის არასდროს არ არსებობდა და აბსოლუტურად ხელოვნური წარმონაქმნია. აქედან გამომდინარე, გარკვეული პრეტენზიები, რომ სამხრეთ ოსეთს ტერიტორიები წაართვა საქართველომ, აბსოლუტურად აბსურდულია“. 
მამუკა არეშიძე: „რეგიონს, რომელიც არის უაღრესად მიმზიდველი, ჭირდება დაცვა. შესაბამისად, საქართველოს სასაზღვრო უწყება ქმნის ინფრასტრუქტურას. ხაზს ვუსვამ, სასაზღვრო უწყება. აი, ეს  ინფრასტრუქტურის შექმნა ძალიან ანერვიულებს ცხინვალიდან ვიდრე მოსკოვამდე და შესაბამისი თეორია გაჩნდა აღმოსავლეთ ოსეთისა“.

[bookmark: _Toc518023447]2 ქართველი მესაზღვრე რუსმა სამხედროებმა დააკავეს
საქართველოს სასაზღვრო პოლიციის 2 თანამშრომელი რუსმა ძალოვანებმა მაშინ დააკავეს, როდესაც ისინი საქართველო-რუსეთის საზღვრის, დაღესტნის პერიმეტრზე პატრულირებდნენ. შსს-ს ინფორმაციით, ქართველი მესაზღვრეები იქ იმყოფებოდნენ იმის გამო, რომ დაგეგმილი იყო დროებითი საზაფხულო საგუშაგოს გახსნა და სწორედ ამ პერიოდში მათთან კომუნიკაცია შეწყდა. გატაცებულების ოჯახების ინფორმაციით, შსს-ს თანამშრომლები რუსმა სამხედროებმა რამდენიმე დღის წინ აიყვანეს, თუმცა მათ ამის შესახებ მხოლოდ დღეს, ჟურნალისტებისგან გაიგეს. შსს-ს მიერ გავრცელებულ განცხადებაში აღნიშნულია, რომ მოლაპარაკებები შესაბამის უწყებებთან უკვე შედგა და მესაზღვრეების ქართული მხარისთვის გადმოცემა 29 ივნისს მოხდება.
ერთ-ერთი დაკავებულის ოჯახის წევრი: „ორშაბათს წავიდა სამსახურში, რეკავდა კარგად ვარო. ამის მეტი არაფერი არ ვიცი.
ჟურნალისტი: სად მუშაობდა, რითი იყო დაკავებული?
ერთ-ერთი დაკავებულის ოჯახის წევრი: სასაზღვრო პოლიციაში 13 წელი. არაფერი არ ვიცი წესიერად.
ჟურნალისტი: ვინ დაგირეკათ თქვენ?
ერთ-ერთი დაკავებულის ოჯახის წევრი:  არავის არ დაურეკია.
ჟურნალისტი: ოფიციალური სახის უწყებებმა არანაირი ინფორმაცია არ მოგაწოდათ?
ერთ-ერთი დაკავებულის ოჯახის წევრი: არანაირი“.
ერთ-ერთი დაკავებულის ოჯახის წევრი: ორშაბათს წავიდა და არ მქონია კონტაქტი. არაფერი არ ვიცი. 13 წელია მანდ მსახურობს და ასეთი რამ არ მომხდარა. აქამდე სულ დაცულები იყვნენ, ეს მესაზღვრე ბიჭები თავდაუზოგავად შრომობენ და არიან საზღვარზე სმენობით. ახლა რა მოხდა, როგორ იყო, არ ვიცი“.

[bookmark: _Toc518023448]ვალერი გელაშვილის ცემის ფაქტზე მიხეილ სააკაშვილს 6 წლით თავისუფლების აღკვეთა შეეფარდა
ვალერი გელაშვილის ცემის ფაქტზე მიმდინარე სასამართლო პროცესზე, მოსამართლე შორენა გუნცაძემ მიხეილ სააკაშვილი დამნაშავედ სცნო და 6 წლით თავისუფლების აღკვეთა შეუფარდა. ამასთან ერთად, სააკაშვილს, 2 წლისა და 3 თვის ვადით ჩამოერთვა თანამდებობის დაკავების უფლება. განაჩენის გამოცხადების შემდეგ, განცხადება გააკეთა მთავარმა პროკურატურამ. რაც შეეხება მიხეილ სააკაშვილს, მან მოსამართლის მიერ გამოტანილ განაჩენს მასკარადი უწოდა და განაცხადა, რომ სასამართლოს პოლიტიკური დაკვეთა ბიძინა ივანიშვილმა მისცა, რომელიც მთავარი პოლიტიკური მეტოქის ჩამოცილებას ცდილობს. სააკაშვილის თქმით, ვალერი გელაშვილის საქმის მთავარი მოწმე ნინო ბურჯანაძე იყო, რაც პირდაპირ ადასტურებს პოლიტიკურ შურისძიებას. „ნაციონალების“ ლიდერის აზრით, მისთვის პატიმრობის შეფარდება, ივანიშვილთან ერთად, ვლადიმერ პუტინის პოლიტიკურ ინტერესებშიც შედის. დღეს გამოტანილი განაჩენით არ არის კმაყოფილი თავად ვალერი გელაშვილი, რომელიც მიხეილ სააკაშვილისთვის სასჯელის მაქსიმალური ზომის, 12 წლით თავისუფლების აღკვეთის შეფარდებას ითხოვდა. ამ საქმესთან დაკავშირებით განცხადებები „ქართული ოცნებისა“ და „ნაციონალური მოძრაობის“ წარმომადგენლებმაც გააკეთეს.
შორენა გუნცაძე: „სასამართლო მხოლოდ სამართლებრივ ფაქტზე გაამახვილებს ყურადღებას და კატეგორიულად გამორიცხავს მიხეილ სააკაშვილის მსჯავრდებას პოლიტიკური მოტივებით. საქმის არსებითი განხილვის ეტაპზე გამოკვლეული მტიცებულებებით დადასტურდ,  ამ პერიოდში პრეზიდენტ სააკაშვილსა და ვალერი გელაშვილს შორის დაპირისპირების არსებობა. მოგვიანებით, 2014 წლის აგვისტოში ერთ-ერთ სატელევიზიო ინტერვიუში ყოფილი პრეზიდენტი ყოფილ დეპუტატ გელაშვილს ყაჩაღადაც კი მოიხსენიებს“.
არჩილ ტყეშელაშვილი: „საქმეში იყო არაერთი პირდაპირი მტკიცებულება, რომელიც უშუალოდ მიუთითებდა სააკაშვილის ბრალეულობაზე. მათ შორის, იყო პარლამენტის ყოფილი თავმჯდომარის ჩვენება, როდესაც სააკაშვილსა და პარლამენტის ყოფილ თავმჯდომარეს შორის შედგა შეხვედრა, სააკაშვილმა მას დაუდასტურა, რომ გელაშვილის ცემა განხორციელდა შეურაცხმყოფელი სტატიის გამო და უფრო მეტიც, პარლამენტის ყოფილ თავმჯდომარეს მიხეილ სააკაშვილმა პირობაც კი მისცა, რომ ეს იქნებოდა ბოლო ფაქტი“.
კოკა კაციტაძე: „თბილისის საქალაქო სასამართლომ სრულად გაიზიარა პროკურატურის მიერ წარდგენილი მტკიცებულებები და პარლამენტის წევრ ვალერი გელაშვილზე განხორციელებული თავდასხმის ფაქტზე დამნაშავედ ცნო საქართველოს ყოფილი პრეზიდენტი მიხეილ სააკაშვილი. ყოფილი პრეზიდენტის მიმართ გამამტყუნებელი განაჩენი დადგა საქართველოს სისხლის სამართლის კოდექსის 333-ე მუხლის მე-3 ნაწილის „ბ“ ქვეპუნქტით, რაც გულისხმობს სამსახურებრივი უფლებამოსილების გადამეტებას ძალადობით და იარაღის გამოყენებით და 25,117-ე მუხლის მეხუთე ნაწილის „ე“ ქვეპუნქტით ჩადენილი დანაშაულისთვის, რაც გულისხმობს ჯგუფურად ჯანმრთელობის განზრახ მძიმე დაზიანების ორგანიზებას. სასამართლომ დადგენილად მიიჩნია, რომ 2005 წლის 29 ივნისს, გაზეთ „რეზონანსში“ გამოქვეყნდა საქართველოს პარლამენტის იმჟამინდელი წევრის ვალერი გელაშვილის სტატია სათაურით „ვალერი გელაშვილი თავის სახლს სააკაშვილს დაუთმობს“. აღნიშნულ სტატიაში ვალერი გელაშვილი გამოთქვამდა უკმაყოფილებას მოქმედი პრეზიდენტის მიმართ იმასთან დაკავშირებით, რომ მას წაართვეს ქონება, რომლის ღირებულებასაც არ უნაზღაურებდნენ. ამავე სტატიაში მან შეურაცხმყოფელი ფორმით ისაუბრა საქართველოს ყოფილი პრეზიდენტის მიხეილ სააკაშვილის პირადი ცხოვრების შესახებ. სტატიის გამოქვეყნების შემდეგ, მიხეილ სააკაშვილმა ვალერი გელაშვილის სამაგალითოდ დასჯის მიზნით, პირადი შურისძიების მოტივით, საქართველოს თავდაცვის იმჟამინდელ მინისტრს ირაკლი ოქრუაშვილს დაავალა მოეხდინა ვალერი გელაშვილის მიმართ ფიზიკური ანგარიშსწორება, რაზეც ირაკლი ოქრუაშვილისგან მიიღო უარი. ამის შემდეგ, მიხეილ სააკაშვილმა ვალერი გელაშვილის ფიზიკური ანგარიშსწორება დაავალა საქართველოს შინაგან საქმეთა იმჟამინდელ მინისტრს ივანე მერაბიშვილს. მიღებული დავალების შემდეგ ივანე მერაბიშვილმა მის დაქვემდებარებაში მყოფი სპეციალური ოპერატიული დეპარტამენტის დირექტორის ერეკლე კოდუას ორგანიზებით უზრუნველყო მიხეილ სააკაშვილის დავალების ზედმიწევნით შესრულება, რომელიც განხორციელდა 2005 წლის 15 ივლისს. კერძოდ, სოდ-ის ოპერატიულმა თანამშრომლებმა და შეიარაღებული სპეციალური რაზმის მებრძოლებმა, ქ.თბილისში, მირცხულავას ქუჩის მიმდებარე ტერიტორიაზე გადაადგილებისას, მოახდინეს ვალერი გელაშვილის მართვის ქვეშ მყოფი ავტომანქანის ბლოკირება, რის შემდეგაც თავს დაესხნენ ვალერი გელაშვილს და მის თანმხლებ პირებს. ერეკლე კოდუას დავალებითა და სოდ-ის სამმართველოს უფროსის გიორგი სირაძის ხელმძღვანელობით, მოქმედმა სპეციალური რაზმის მებრძოლებმა ძალის გამოყენებით და ცეცხლსასროლი იარაღის მუქარით ავტომანქანიდან თანმხლებ პირებთან ერთად გადმოიყვანეს ვალერი გელაშვილი, იარაღის კონდახებით  სასტიკად სცემეს იგი და გაიტაცეს მის კანონიერ მფლობელობაში არსებული „Heckler Koch“-ის მარკის ცეცხლსასროლი იარაღი, ფულადი თანხა - 10 000 აშშ დოლარი და 50 000 ლარად ღირებული ბეჭედი. მიხეილ სააკაშვილის დავალებით განხორციელებული ფიზიკური ანგარიშსწორების შედეგად საქართველოს პარლამენტის წევრმა ვალერი გელაშვილმა მიიღო სიცოცხლისთვის სახიფათო სხეულის მძიმე ხარისხის დაზიანება. მიხეილ სააკაშვილს  სასჯელის სახედ და ზომად 333-ე მუხლის მე-3 ნაწილის „ბ“ ქვეპუნქტით გათვალისწინებული დანაშაულისთვის განესაზღვრა თავისუფლების აღკვეთა 8 წლის ვადით, მასვე 3 წლის ვადით ჩამოერთვა თანამდებობის დაკავების უფლება. 25,117-ე მუხლის მეხუთე ნაწილის „ე“ ქვეპუნქტით გათვალისწინებული დანაშაულისთვის ასევე განესაზღვრა თავისუფლების აღკვეთა 8 წლის ვადით. საბოლოოდ 2012 წლის 28 დეკემბრის „ამნისტიის შესახებ’’ საქართველოს კანონის და სასჯელის შთანთქმის პრინციპის გამოყენებით მიხეილ სააკაშვილს განესაზღვრა თავისუფლების აღკვეთა 6 წლის ვადით, მასვე 2 წლისა და 3 თვის ვადით ჩამოერთვა თანამდებობის დაკავების უფლება.
საზოგადოებას შევახსენებთ, რომ ვალერი გელაშვილზე განხორციელებული თავდასხმის ფაქტზე, სასამართლოს მიერ გამამტყუნებელი განაჩენი უკვე გამოტანილია შინაგან საქმეთა ყოფილი მინისტრის - ივანე მერაბიშვილის, სპეციალური ოპერატიული დეპარტამენტის ყოფილი დირექტორის - ერეკლე კოდუას და ამავე დეპარტამენტის სამმართველოს ყოფილი უფროსის - გია სირაძის მიმართ“.   
მიხეილ სააკაშვილი: „ზუსტად იგივე კავშირში ვარ გელაშვილის ცემასთან, როგორც კენედის მკვლელობასთან და ტროცკის მკვლელობასთან და კალიგულას მოცილებასთან. შეუძლებელია, რომ ამ პროცესს უწოდო სამართლებრივი. სამართალთან ამას ისეთივე კავშირი აქვს, როგორც მე მარსთან და მის კვლევასთან. ეს არის ჩვეულებრივი კლოუნადა, რომელსაც არაფერი სამართლებრივი არ სცხია. გაიხსენეთ „კოსტუმების საქმე“, გაიხსენეთ სამარცხვინო საქმე საპრეზიდენტო შეწყალების, რომელსაც ყველა დასცინის და ახლა ბურჯანაძის ჩვენების საფუძველზე ჩემი გასამართლება 6 წლით? ეს არის ის, რომ ივანიშვილს უნდა, რომ მე საქართველოში არ დავბრუნდე. ის გააკეთებს ყველაფერს, რომ მე, როგორც თანამედროვე ქართული სახელმწიფოს შემქმნელი ვერ ჩამოვდიოდე საქართველოში. მიიღეს წესი, რომ ჩარტერულმა თვითმფრინავებმა თურმე 48 საათით ადრე უნდა წარადგინონ სია, ვინ მოფრინავს, იმიტომ რომ ეშინიათ, არ ჩავფრინდე ჩარტერული თვითმფრინავით. ჰოლანდიაში მოავლინეს შსს-ს ატაშე, რომელსაც ერთი ფუნქცია აქვს, უყუროს იმას, რომ მე ჰოლანდიიდან არ წავიდე საქართველოში. ასე რომ, რაც არ უნდა ილაპარაკოს მან, მოუხდება მას ქართველი ერის ძარცვის შეწყვეტა, პასუხის გაცემა მოუხდება ქართველი ხალხის წინაშე ჩადენილი დანაშაულების გამო, ნამდვილი დანაშაულების გამო და არა მოგონილის. მთავარი მოწმე იყო ნინო ბურჯანაძე, პუტინის კონკრეტული მარიონეტი საქართველოში. მან ეს ჩვენებები მისცა პუტინთან ვიზიტების შემდეგ. პოსტსაბჭოთა სივრცეში ყველაზე მეტად პუტინს ვაღიზიანებ მე. ამას მოწმობს მისი გამოსვლები, თუნდაც რამდენიმე დღის წინანდელი. საქართთველოში ივანიშვილი ასრულებს პუტინის დაკვეთას, რაც საჯაროდ აქვს პუტინს გაცხადებული და მეორე მხრივ, ცდილობს გაიხანგძლივოს მის მიერ ქართველი ხალხის ძარცვა. გაიხსენეთ, 1 ლარი რომ მიდიოდა სააკაშვილის ჯიბეში, სად მიდის ახლა ეს ერთი ლარი, როდესაც ბენზინის ფასმა მიაღწია ისტორიულ მაქსიმუმს?“.
ვალერი გელაშვილი: „სააკაშვილი 6 წელიწადს ციხეში ვერ გაძლებს, ფსიქიკურად დავადებულია და ის 6 წელიწადი ციხეში ვერ გაჩერდება. მხოლოდ და მხოლოდ მისი მითითებით იყო საქმე ჩადენილი. ფიზიკური ანგარიშსწორება არ იყო, აქ იყო ამოცანა ჩემი დაინვალიდება. აქვე იყო ჩამოსული, შევეცადე გამევლო, სასტუმროში მენახა, ვერ ვნახე, მაგრამ პრინციპში სასჯელს  ველოდებოდი და ამ სასჯელის მერე მე შევეცდები, ის პირადად მოვინახულო“.
თამაზ რუხაძე: „გამამტყუნებელი განაჩენი, რა თქმა უნდა, კარგია ჩემი მარწმუნებელისთვის, თუმცა, ფიქრობდა, რომ სასჯელი უფრო დიდი უნდა ყოფილიყო. როგორც ჩვენთვის ცნობილია, 12-წლიანი მაქსიმალური სასჯელი აქვს ამ მუხლებს“.
ნიკა მელია: „ვის ჯერა იმისა, რასაც აცხადებს მურუსიძის სასამართლო, რასაც აცხადებს ის პროკურატურა, რომელიც კერავს საქმეებს და მერე ნოტარიუსთან და მოსამართლესთან მიაქვს დასამტკიცებლად. უცნაური იყო თავად მოსმართლის ხაზგასმა განჩენის წაკითხვისას, რომ ეს საქმე არ იყო პოლიტიკურად მოტივირებული. პროკურატურა, რომელიც ხელს აფარებს მკვლელებს და მკვლელების მფარველებს და იგივენაირად იქცევა სასამართლო და აბსოლუტურად პრაქტიკულად ნდობა დაკარგული აქვს საზოგადოებაში ორივე ამ ინსტიტუტს, რა თქმა უნდა, ივანიშვილის ნაკარნახევით, მათ შეუძლიათ ნებისმიერი სახის სასჯელი გამოუტანონ ბატონ სააკაშვილს. რომ არსებობდეს სსკ-ში დახვრეტის მუხლი, აუცილებლად გამოიყენებდა ბატონი ივანიშვილი იმ თვალსაზრისით, რომ რამენაირად იქნებ შეაკავოს ბატონი სააკაშვილი. დიახაც, ივანიშვილი არ პასუხობს მოსახლეობის წინაშე არსებულ გამოწვევებს, იგი პასუხობს პირად გამოწვევებზე რეაგირებს მხოლოდ და მხოლოდ საკუთარი ძალაუფლების დაკარგვის შიშით“.
სერგო რატიანი: „ქართული ოცნება“ ხელისუფლების ჩაბარების შემდგომ, 2012 წლიდან მიმართავს პოლიტიკურ დევნას და მათ შორის მიხეილ სააკაშვილის პოლიტიკურ დევნას. ის, რომ გრძელდება პოლიტიკური დევნა ყოფილი პრეზიდენტის მიმართ, ეს ვნებს საქართველოს საერთაშორისო იმიჯს“.
ლევან გოგიჩაიშვილი: „ადამიანებს აყენებდნენ ძალიან მძიმე მდგომარეობაში, შესაბამისად, დღეს ამ ადამიანების მხრიდან საუბარი, რომ ეს არის სააკაშვილის დევნა პოლიტიკური ნიშნით, ალბათ, უკვე ეს არის უფრო ფსიქიატრიის საკითხები“.
გიორგი გაჩეჩილაძე: „ადამიანი კინაღამ მოკლეს და ეს კადრები ყველამ იცის და ნანახი აქვს მთელ საქართველოს და არამარტო საქართველოს სხვათა შორის. ამიტომ, ეხლა ყველაფრის პოლიტიკაზე დაბრალება, როგორ შეიძლება. დამნაშავე უნდა დაისაჯოს, ვინც მითითება მისცა და ალბათ ეს გადაწყვეტილება მიიღო სასამართლომ ამის გამო, ალბათ უშუალოდ იყო ჩარეული სააკაშვილი., რისი ღირსიც არის ის უნდა მიიღოს“.
გიორგი კახიანი: „სასამართლომ ჩათვალა, რომ არსებობდა შესაბამისი მტკიცებულება. „ნაციონალური მოძრაობის“ რიტორიკა, რომ თითქოს ეს არის პოლიტიზირებული, ამას მე კატეგორიულად გამოვრიცხავ იმიტომ, რომ ამ ფაქტის თაობაზე საკმარისი ინფორმაცია არსებობდა საზოგადოებაში, დღეს ეს კიდევ ერთხელ დადასტურდა სასამართლოს მიერ და გონივრული ეჭვი იმისა, რომ ვალერი გელაშვილის ცემის უკან იდგა სწორედ საქართველოს პრეზიდენტი, ეს ეჭვი ადრეც არსებობდა და ეხლა უკვე დადასტურდა დამოუკიდებელი სასამართლოს გადაწყვეტილებით“. 

ხორავას ქუჩაზე მომხდარი მკვლელობების შემსწავლელი დროებითი საპარლამენტო საგამოძიებო კომისიის წევრები სისხლიანი გარჩევის ადგილზე დღეს თავად გავიდნენ და სამი მოწმე დაკითხეს. ერთ-ერთი პირველი, ვისაც კითხვები დაუსვეს, წითელი ავტომობილის მძღოლი იყო, რომელიც, საქმის მასალების მიხედვით, თავიდან ბოლომდე შეესწრო ხორავას ქუჩის 4 ნომერში მომხდარ დაპირისპირებას. შემთხვევიდან 7 თვის შემდეგ, მოწმე იორდანაშვილმა დეტალები ვერ გაიხსენა. „კურიერში“ კი აღინიშნა, რომ ის პოლიციამ პირველ დეკემბერსვე გამოკითხა, თუმცა, საქმის მასალებში შესაბამისი ოქმი არ დევს. 21-საათიან „კურიერში“ ითქვა, რომ სამართალდამცველები ამ დრომდე არ დაინტერესებულან ხორავას ქუჩის 4 ნომერში მცხოვრები ქალით, ნელი ზამბახიძით, რომლის ბინიდანაც ფარდული ჩანდა. ის ამბობს, რომ გასული წლის პირველ დეკემბერს ჩხუბის დასაწყისი არ დაუნახავს, მაგრამ შემდეგ განვითარებულ მოვლენებს თვალს ბოლომდე ადევნებდა და დაინახა, როგორ ურტყამდნენ დავით სარალიძეს. ნელი ზამბახიძე დღეს არც საპარლამენტო დროებითი კომისიის წევრებს გამოუკითხავთ. საგამოძიებო კომისიის ოპოზიციონერი წევრების ცნობით, ერთ-ერთმა მოწმემ დღეს მათ უთხრა, რომ ფარდული, რომელიც საქმეში მთავარი მტკიცებულება იყო, პოლიციასთან შეთანხმებით განადგურდა, რასაც კომისიის სხდომაზე კატეგორიულად უარყოფდა შსს-ს წარმომადგენელი. კომისიის ოპოზიციონერი წევრების შეფასებებს ნაჩქარევს უწოდებს უმრავლესობა. მამუკა მდინარაძის განცხადებით, კომისიის წევრებმა განცხადებები დამწყები გამომძიებლების დონეზე არ უნდა აკეთონ და მათ მოწმეების მონაყოლი, რამდენიმე წყაროსთან გადაამოწმონ. 
სერგი კაპანაძე: „ჩვენ შევხვდით ერთ-ერთ ადამიანს, რომელიც შემთხვევის ადგილზე იმყოფებოდა, მანქანაში იჯდა, მის წინ ხდებოდა ერთ-ერთი მოზარდის მკვლელობა და ასევე, ორ ადამიანს, რომლებიც მეზობლები არიან და შეიძლება, ფლობდნენ გარკვეულ ინფორმაციას. ინფორმაცია მივიღეთ, ბუნებრივია და ამ ინფორმაციისა და სხვა მოწმეების ინფორმაციის ანალიზს გავაკეთებთ და მერე გვექნება ამის შეფასება“.
ოთარ კახიძე: „ფარდულის დემონტაჟზე მითითება ერთ-ერთი მნიშვნელოვანი მოწმის განმარტებით, გასცა პოლიციამ და იყო კონკრეტული პირი, ვინც იყო შუამავალი პოლიციასა და მესაკუთრეებს შორის. კომუნიკაცია მიმდინარეობდა რჩეულიშვილის ქუჩაზე მდებარე პოლიციის განყოფილებასთან... ერთი პირი, რომელიც საუბრობს მოზარდზე, რომელსაც თავში ჰქონდა მიყენებული დაზიანება, მას სისხლი სდიოდა, ეს იყო აბსოლუტურად ბუნდოვანი, აქამდე უცნობი გარემოება. ჩვენთვის შესასწავლია, ვინ იყო ეს მოზარდი, იმიტომ რომ არც სარალიძეს და არც დადუნაშვილს თავში ჭრილობა არ ჰქონიათ მიღებული... ადამიანი, ვინც უყურებდა ჩხუბს თავიდან ბოლომდე, თავისი პირით ამბობს, რომ მე ვიყავი პოლიციაში, რამდენიმე საათის განმავლობაში მკითხავდნენ და მისი გამოკითხვის ოქმი საქმეში არ დევს და დღეს ეს ადამიანი გვეუბნება, რომ არაფერი დაუნახავს მაშინ, როდესაც მისი თვალთახედვის არეალში იყო უშუალოდ ლევან დადუნაშვილის სასიკვდილო დაჭრა, რამაც გამოიწვია მისი სიკვდილი. ამიტომ კომისია მუშაობას განაგრძობს. ჩვენთვის ყოველდღიურ რეჟიმში სულ ახალ-ახალი დეტალები ხდება ცნობილი“.
ირაკლი აბესაძე: „რჩება შთაბეჭდილება, რომ თუკი მოხდებოდა იმ ადამიანების დაკითხვა დაუყოვნებლივ, 1 და 2 დეკემბერს, ისინი შეძლებდნენ უფრო მეტი დეტალის აღდგენას. თვითმხილველების რესურსი შეგვიძლია ვთქვათ, რომ აქვს გაფლანგული“.
მამუკა მდინარაძე: „გუშინ დავიწყეთ თვითმხილველი მოწმეების გამოკითხვა, გავაგრძელეთ დღეს. ბოლოს იყო გამოკითხული ერთ-ერთი თვითმხილველი მოწმე, რომელზეც ძალიან ბევრი ადამიანი მიუთითებს, რომ ამ დროს მანქანით გამოდიოდა ამ არკიდან, რომლის წინაც ჩვენ ვდგავართ. ის, წესით, უნდა უყურებდეს, მაქსიმუმ, 5 მეტრის დაშორებით იმ ამბავს, რაც ხდებოდა პირველ დეკემბერს, მაგრამ, სამწუხაროდ, რაიმე რეალური და ხელშესახები ინფორმაცია ამ ადამიანს ჩვენთვის არ მოუცია. სამწუხაროდ, ეს ადამიანი და რამდენიმე სხვა ადამიანიც, შესაძლებელია, თავს იკავებს მოყოლისგან, რა მოხდა სინამდვილეში, მაგრამ ეს ყველაფერი უნდა შევაგროვოთ, მტკიცებულებები და დასკვნები გამოვიტანოთ ბოლო ეტაპზე... „ევროპული საქართველოს“ წარმომადგენლები მტკიცებულებების გამოკვლევას ახდენენ ცალმხრივად. საზოგადოებაში ყველაზე დიდი კითხვის ნიშნები რა საკითხებთან დაკავშირებითაც იყო, ეს იყო ფარდული, გაღუნული დანა და ეს იყო სუბელიანის მომენტი. სუბელიანი დღეს არის დაკავებული. აღმოჩნდა, რომ დანა გაღუნული არ არის და ფარდულთან დაკავშირებით აღმოჩნდა ისიც, რომ დღესვე შესაძლებელია სანტიმეტრების სიზუსტით აღდგეს ფარდული და ნებისმიერი საგამოძიებო მოქმედება, მათ შორის საგამოძიებო ექსპერიმენტი ჩატარდეს იქ. ამ ფონზე, ერთი მოწმის, ხანდაზმული ქალბატონის, ძალიან აბსტრაქტული, დაუკონკრეტებლი ჩვენების საფუძველზე მტკიცებით ფორმატში საუბარი იმაზე, რომ პოლიცია იყო ჩარეული ფარდულის დანგრევაში, პოლიციის ნებართვით მოხდა ეს, ამის გამოტანა გარეთ ისე, რომ არცერთი მოწმის ჩვენება დამატებით არ მოიპოვო, არ გადაამოწმო და არ ჩაატარო საგამოძიებო მოქმდება ამ მიმართულებით, სერიოზულად დააზიანებს კომისიის იმიჯს და თუ ასე გააგრძელებენ „ევროპული საქართველოს“ წევრები, დაემართებათ დამწყები გამომძიებლებივით, რომლებიც ყოველი მოწმის დაკითხვის შემდეგ ბრალს ცვლიან ხოლმე“.
სალომე ზურაბიშვილი: „იყო ერთადერთი ეზოში მყოფი სრულწლოვანი მამაკაცი და სამწუხაროდ ადამიანი, რომელიც რამდენიმე მეტრში იდგა ყველაფრისგან რაც ხდებოდა, არაფერი არ ახსოვს და არანაირი რეაქცია არ აქვს თუნდაც იმაზე, რომ გაიგოს, რა ხდება, როცა ეს ბავშვები მის ირგვლივ ჩხუბობენ“.

[bookmark: _Toc518023451]ბ) ზაზა სარალიძე შსს-ში მივიდა და ფარული ჩანაწერები გადასცა
შსს-ში მისულმა ზაზა სარალიძემ დღეს გამომძიებლებს ის ფარული ჩანაწერები გადასცა, რომელიც ზვიად კუპრავასთან ერთად გააკეთა. მასზე ორი მოზარდის საუბარია ასახული. ფარული მასალა საქმის მტკიცებულებებს დაერთვება.
ზაზა სარალიძე: „ფარული ჩანაწერები, რაც კომისიას გადავეცი ამის წინათ, დღეს შსს-ს გადავეცი. გავაფორმეთ ოფიციალური დოკუმენტაცია ჩემს წარმოდგენილ მტკიცებულებებზე და ვისაუბრეთ რაღაც დეტალებზე“.
ჟურნალისტი: ეს არის ჩანაწერი იმ ორ არასრულწლოვანთან საუბრის, რომელიც თქვენ განახორციელეთ?
ზაზა სარალიძე: დიახ. ის ჩანაწერი იმ არასრულწლოვნებთან, რომელიც წარვუდგინე შსს-საც, კომისიასაც და უბრალოდ მოსული ვიყავი, რომ ოფიციალური სახე მიცემოდა ამას ყველაფერს. 
ჟურნალისტი: საქმეს დაერთვება ეს?
ზაზა სარალიძე: რა თქმა უნდა“.

[bookmark: _Toc518023452]საქართველოს პარლამენტის თავმჯდომარის ვიზიტი აშშ-ში
საქართველოს პარლამენტის თავმჯდომარე ვაშინგტონში, ამერიკის საგარეო პოლიტიკის საბჭოს მიერ ორგანიზებულ ღონისძიებაზე გამოვიდა სიტყვით და განაცხადა, რომ რუსეთი ისევ უდიდეს გამოწვევად რჩება საქართველოს ეროვნული დამოუკიდებლობისთვის. ირაკლი კობახიძის თქმით, მიუხედავად საქართველოს კონსტრუქციული და პრაგმატული მიდგომისა, რუსეთს არასდროს უცდია, საპასუხო ნაბიჯი გადაედგა. პარლამენტის თავმჯდომარემ ყურადღება გაამახვილა უდანაშაულო მოქალაქეთა მკვლელობებზე.
ირაკლი კობახიძე: „რუსეთი ისევ უდიდეს გამოწვევად რჩება საქართველოს ეროვნული დამოუკიდებლობისთვის და მიუხედავად საქართველოს კონსტრუქციული და პრაგმატული მიდგომისა ურთიერთობებისადმი, რუსეთს არასდროს უცდია, გადაედგა საპასუხო ნაბიჯი, რათა შემცირდეს უსაფრთხოების პრობლემები საქართველოს ოკუპირებულ ტერიტორიებზე. ჩვენ ვხედავთ, რომ იღუპებიან უდანაშაულო მოქალაქეები და ამის ბოლოდროინდელი ნათელი მაგალითია არჩილ ტატუნაშვილის სიცოცხლის ძალადობრივი ხელყოფა ცხინვალში მარიონეტული რეჟიმის ხელში. უკვე 10 წელია, რაც საქართველო მონაწილეობს საერთაშორისო უსაფრთხოების მისიებში მსოფლიოს ყველაზე ცხელ წერტილებში ჩვენს პარტნიორებთან ერთად, ყველაზე აღსანიშნავი საქართველოს ავღანეთსა და ევროკავშირის მისიებში მონაწილეობაა, რაც პირდაპირ მიუთითებს იმაზე, თუ რამდენად სერიოზულად ვეკიდებით ჩვენს როლს საერთაშორისო უსაფრთხოებაში“.

[bookmark: _Toc518023453]აშშ-ის კონგრესში საქართველოს მხარდამჭერი რეზოლუციის პროექტი წარადგინეს
21-საათიან „მოამბეში“ ითქვა, რომ ოკუპაციისა და მოსკოვიდან მომდინარე საფრთხეების ფონზე, საქართველოს, უკრაინისა და მოლდოვას მხარდამჭერი რეზოლუცია წარადგინეს აშშ-ის წარმომადგენელთა პალატის საგარეო ურიერთობათა კომიტეტში.  დოკუმენტში დაგმობილია ყველნაირი საფრთხე სამივე ქვეყნის ტერიტორიული მთლიანობისა და სუვერენიტეტის მიმართ. რეზოლუციით, კონგრესმენები მხარს უჭერენ საქართველოს, უკრაინისა და მოლდოვის ევროატლანტიკურ მისწრაფებებს და აცხადებენ, რომ ნატოს კარი ღია უნდა იყოს ამ ქვეყნებისთვის და რომ ხალხმაც აირჩია, გახდნენ ჩრდილოატლანტიკური ალიანსის წევრები. რაც შეეხება უშუალოდ საქართველოს, ის რეზოლუციაში ცალკე რამდენჯერმეა ნახსენები, მათ შორის, სწორედ ნატოსთან თანამშრომობის კუთხით. ხაზგასმულია ის, რომ 2014 წლის უელსის სამიტზე საქართველომ ნატოსგან მიიღო არსებითი პაკეტი. 
ჯო უილსი: „როდესაც აღმოსავლეთ და ცენტრალური ევროპის ქვეყნებზე ვსაუბრობთ, უნდა ითქვას, რომ ამ ქვეყნებისთვის სასიცოცხლოა, რომ ჩვენი კომიტეტის ორივე პარტიამ ისაუბროს ერთ ხმაში და ვთქვათ, რომ მხარს ვუჭეთ ნატოსა და ჩვენს პარტნიორებს, განსაკუთრებით კი ცენტრალური და აღმოსავლეთ ევროპიდან, რომ მათ გააგრელონ რუსეთის თავდასხმებთან გამკალავება“.

[bookmark: _Toc518023454]იენს სტოლტენბერგის განცხადებით, ნატო ივლისის სამიტზე საქართველოს მიერ მიღწეულ პროგრესს აღიარებს
ბრიუსელში, ევროკავშირის სამიტის დაწყებამდე, ნატოს გენერალურმა მდივანმა განაცხადა, რომ 11-12 ივლისს გასამართ ბრიუსელის სამიტზე, ჩრდილოატლანტიკური ალიანსი საქართველოს მიერ მიღწეულ პროგრესს აღიარებს. იენს სტოლტენბერგის განცხადებით, ნატოს წევრი ქვეყნები საქართველოს პოლიტიკურ და პრაქტიკულ მხარდაჭერას აგრძელებენ.
იენს სტოლტენბერგი: „მოლოდინი მაქვს იმის, რომ ალიანსის წევრი ქვეყნების ლიდერები, რომლებიც ივლისში ნატოს სამიტზე შეიკრიბებიან, საქართველოს მიერ მიღწეულ პროგრესს აღიარებენ და საქართველოს პოლიტიკური და პრაქტიკული მხარდაჭერის გაგრძელების შესახებ საკუთარ პოზიციას დააფიქსირებენ“.

[bookmark: _Toc518023455]ქართული არასამთავრობო სექტორი ვაშინგტონში მართავს შეხვედრებს
15-საათიან „კურიერში“ ითქვა, რომ ქართული არასამთავრობო სექტორი ვაშინგტონში მართავს შეხვედრებს. „Heritage Foundation~-ში ორსაათიანი დისკუსია გაიმართა, რომელშიც ქართველებთან ერთად, ამერიკის წამყვანი პოლიტიკური ცენტრების სპეციალისტები მონაწილეობდნენ. აღნიშნულ შეხვედრაზე განიხილეს საქართველოს ნატოსთან დაახლოების შესაძლებლობები. ატლანტიკური საბჭოს ვიცეპრეზიდენტი, დეიმონ უილსონი აცხადებს, რომ ევროატლანტიკურ სივრცეში ბევრ საკითხზე არსებობს უთანხმოება, თუმცა ის ნატოს გაფართოებასთან დაკავშირებული არ არის.  
დეიმონ უილსონი: „რა თქმა უნდა, არის გარკვეული დაძაბულობა და ბევრი კამათი იქნება ირანზე, ვაჭრობასა და კლიმატურ საკითხებზე, რომლებიც უთანხმოებას წარმოადგენენ ტრანსატლანტიკურ სივრცეში. თუმცა, არ მგონია, ეს ეხებოდეს გაფართოების საკითხს, რაც დამოკიდებულია ასპირანტი ქვეყნების მზადყოფნაზე და ალიანსის რუსეთთან არსებულ რთულ ურთიერთობაზე. საქართველო და უკრაინა სახელმწიფო მეთაურების დონეზე იქნებიან წარმოდგენილები სამიტზე. განსაკუთრებული, საგანგებო შეხვედრა გაიმართება ორივე მხარესთან. ვფიქრობ, ეს მნიშვნელოვანია და აჩვენებს ჩართულობისა და მოლაპარაკების სურვილს, ასევე იმის აღიარებას, რომ კონკრეტულად საქართველომ და ასევე უკრაინამ განსაკუთრებულად იმუშავეს ალიანსთან ურთიერთობის გაღრმავებისთვის. ეს არის სტიმული მათთვის, რომლებსაც სწამთ, რომ საქართველოს ადგილი უნდა იყოს ნატოში და სტიმულია საქართველოსთვისაც, დარჩეს ერთგული ვალდებულებების მიმართ ქვეყნის შიგნით“.
დავით სიხარულიძე: „მთავარი საქართველოს ნატოში გაწევრიანებისთვის არის პოლიტიკური გადაწყვეტილების მიღება ალიანსის წევრ სახელმწიფოებს შორის და სწორედ ამ კონსენსუსის აშენებაა ყველაზე მნიშვნელოვანი. ამ ეტაპზე ძალიან მნიშვნელოვანია ასევე ის, რომ საქართველოს სკითხი, რომელიც საქართველოს წევრობასთან არის დაკავშირებული, ეს არის ბევრად უფრო დიდი, ვიდრე მხოლოდ საქართველოსთან დაკავშირებული, ეს არის ევროპული უსაფრთხოების თემა“.
ეკა გიგაური: „მიუხედავად იმისა, რომ საქართველოში, ჩვენ, შიგნით გვაქვს გარკვეული პრობლემები ქვეყნის დემოკრატიულ განვითარებასთან დაკავშირებით, მაინც ჩვენი ქვეყანა არის უკეთეს მდგომარეობაში, ვიდრე რეგიონის სხვა ქვეყნები და ცხადია, ჩვენ ყველანი ვსაუბრობთ იმაზე, რომ ნატოს წევრობა ჩვენ გვეკუთვნის. ჩვენთვის მნიშვნელოვანია, რომ ამ პერიოდში ჩვენმა პარტნიორებმა საქართველოს მთავრობას დაუყენონ კონკრეტული მოთხოვნები, მათ შორის დემოკრატიულ რეფორმებთან დაკავშირებით. ცხადია, ჩვენ ვსაუბრობთ იმ გამოწვევებზე, რომელიც ჩვენ გვაქვს ქვეყნის შიგნით რუსულ პროპაგანდასთან დაკავშირებით. იმასთან დაკავშირებით, თუ როგორ აქტიურობს რუსეთი ზოგადად რეგიონში და ჩვენს ქვეყანაში და ვინ არიან ის ჯგუფები, რომლებზეც დასაყრდნობს ნახულობს რუსეთის სახელმწიფო საქართველოს ტერიტორიაზე“.

[bookmark: _Toc518023456]ტერორიზმის საქმე („ქრონიკა“)
როგორც 20-საათიან „ქრონიკაში“ ითქვა, დღეს, „კვირის პალიტრამ“ გაასაჯაროვა 2017 წლით დათარიღებული ხმოვანი შეტყობინება, რომლის ავთენტურობის დადასტურების შემთხვევაშიც, დამტკიცდება, რომ ახმედ ჩატაევი საქართველოში ტერაქტებს გეგმავდა. ჩანაწერში ჩატაევი „ისლამური სახელმწიფოს“ ერთ-ერთ მეთაურს მიმართავს და ტერაქტების შესახებ საკუთარ გეგმას უზიარებს. აუდიოჩანაწერში ორი ქვეყანაა ნახსენები - თურქეთი და საქართველო. ახმედ ჩატაევის გეგმის მიხედვით, ტერაქტები იქ მოეწყობოდა, სადაც კონკრეტულ მომენტში უფრო მეტი ამერიკელი იქნებოდა.
დღესვე ცნობილი გახდა, რომ ტერორიზმის საქმეზე ერთ-ერთმა ბრალდებულმა, რამაზ მარგოშვილმა „იმედის“ ეთერით გასულ მასალაში საკუთარი ხმა ამოიცნო. ორი დღის წინ მარგოშვილი ფაქტს უარყოფდა და საქმით დაინტერესებას შს მინისტრს სთხოვდა, დღეს კი უკვე ადასტურებს, რომ თემირლან მაჩალიკაშვილს ხმოვანი შეტყობინება ნამდვილად გაუგზავნა. მარგოშვილი ამბობს, რომ ფული, რომელსაც საუბარში ახსენებენ, ბინის საყიდლად იყო განკუთვნილი და არა დასაქირავებლად. ადვოკატთა ცნობით, მომდევნო პროცესზე რამაზ მარგოშვილი სკანდალურ ჩვენებას მისცემს - ის სუს-ის მოქმედი მაღალჩინოსნისა და ახმედ ჩატაევის კავშირებზე ისაუბრებს.
ახმედ ჩატაევი (აუდიოჩანაწერი): „ჩვენ ისეთი ადგილები უნდა მოვძებნოთ, რესტორნები, სადაც ისინი იკრიბებიან, ასეთი ადგილები არის, ყველაფერი იმიტომ, რომ ზამთარია და თუ რამეა, საქართველოშიც გავაკეთებ, ეს საერთოდ აქვეა. სიცხე უფრო მეტად თუ იქნება, საქართველო. თურქეთში არ იქნება სავსე სასტუმროები ამერიკელებით. ვიდეოები იქედან, ეს ჯერჯერობით ჩვენ შორის დარჩეს“.
ინგა შარაშენიძე: „მარგოშვილმა დამავალა, რომ პრესისთვის მიმეცა ინფორმაცია, თუ რა კონტაქტები არსებობდა სახელმწიფო უსაფრთხოების სამსახურის კონტრტერორისტული დეპარტამენტის დირექტორის, ირაკლი ჩიმაკაძის ახმედ ჩატაევთან სირიაში, რომელიც შედგა 2016 წელს და არამარტო ეს, არამედ სხვა ძალიან მნიშვნელოვანი გარემოებებიც გამოიკვეთება. 
ჟურნალისტი: მას საიდან აქვს ეს ინფორმაცია?
ინგა შარაშენიძე: მას ეს ინფორმაცია აქვს იქიდან, რომ ამ კომუნიკაციაში უშუალო მონაწილე იყო ჩემი დაცვის ქვეშ მყოფი.
ჟურნალისტი: რაც შეეხება იმ ხმას, რომელიც გასაჯაროვდა ორი დღის წინ და რასთან დაკავშირებითაც, მარგოშვილს ჰქონდა პრეტენზიები, მათ შორის, შს მინისტრთან, დღეს თუ ამოიცნო მარგოშვილმა მისი ხმა?
ინგა შარაშენიძე: საკუთარი ხმა ამ ჩანაწერში უკვე ამოიცნო და ამ ჩანაწერში არ ყოფილა ანგარიშის მოთხოვნა იმისთვის, რომ ქირა ყოფილიყო გადახდილი“.
ნანა ხუნჯუა: „ჩვენ გამოვიკვლიეთ ხიზირ მარგოშვილის მობილურში არსებული ინფორმაცია და მის კომპიუტერში არსებული ინფორმაცია. მსგავი აუდიოჩანაწერები, რამაც მარგოშვილის ტელეფონიდან საქმეში არსებობს, ჩვენ გამოვიკვლიეთ ისინი, თუმცა მათი შინაარსის შესახებ, განმარტებას მე ვერ მოგცემთ“.

16-მა არასაპარლამენტო და 3-მა საპარლამენტო ოპოზიციურმა პარტიამ საარჩევნო სისტემაში შესატანი ცვლილებების საკუთარი ვარიანტი მოამზადა, რომელსაც მომავალი კვირის დასაწყისში გამოაქვეყნებს. მანამდე კი უკვე ცნობილია, რომ ოპოზიცია სრულად პროპორციულ საარჩევნო სისტემაზე გადასვლას 2024 წლის ნაცვლად, 2020 წლის არჩევნებიდანვე ითხოვს. ამასთან, ისინი ვადამდელი საპარლამენტო არჩევნების ჩატარების აუცილებლობაზეც ამახვილებენ ყურადღებას. დოკუმენტში საუბარია ამომრჩეველთა სიების დაზუსტების შესახებაც. ოპოზიციის აზრით, მოქალაქეებმა, რომლებიც არჩევნებში მონაწილეობას არ აპირებენ, განაცხადი უნდა შეავსონ და მონაცემთა სიიდან საკუთარი გვარები ამოშალონ, იგივე უნდა გააკეთონ საზღვარგარეთ მცხოვრებმა საქართველოს მოქალაქეებმაც. ოპოზიციას მიაჩნია, რომ ამ გზით სიები დაზუსტდება და არჩევნების შედეგების გაყალბების შესაძლებლობა მინიმუმამდე დავა. დღეს მოქმედ საარჩევნო სისტემას იწუნებს პრეზიდენტის ადმინისტრაცია. გიორგი მარგველაშვილის საპარლამენტო მდივანი, ანა ნაცვლიშვილი ამბობს, რომ დღევანდელ პოლიტიკურ ველზე სამართლიანი და კონკურენტული გარემო არ არის. შენიშვნები აქვს არასამთავრობო სექტორსაც. ვადამდელი საპარლამენტო არჩევნების შესაძლებლობას „ქართული ოცნება“ ამ ეტაპზე არ განიხილავს. მმართველი გუნდი აცხადებს, რომ ოპონენტების ბოიკოტის მიუხედავად, საარჩევნო სისტემის ცვლილებას მხარი დაუჭირეს და  მათი მოთხოვნა პროპორციულ სისტემაზე გადასვლასთან დაკავშირებით, უკვე შეთანხმებულია, თუმცა, არა 2020, არამედ, 2024 წლიდან. 
გიორგი ახვლედიანი: „მთავარია ქვეყანაში ერთხელ და სამუდამოდ დავამკვიდროთ სამართლიანი საარჩევნო სისტემა და ჩავატაროთ ისეთი არჩევნები, რომელიც ხალხისთვის იქნება მისაღები და სანდო“.
თინათინ ბოკუჩავა: „19 ოპოზიციური პარტია მსჯელობს ერთობლივ დოკუმენტზე, რომელიც ფუნდამენტურ ცვლილებებს შეიტანს საარჩევნო კანონმდებლობაში, მათ შორის, საარჩევნო სისტემაში, ისევე, როგორც საარჩევნო ადმინისტრაციის დაკომპლექტებაში და ჩვენ, უახლოეს მომავალში ამ ერთობლივ დოკუმენტს შევთავაზებთ არასამთავრებო სექტორსა და ხელისუფლებას. თუ ხელისუფლებას სურს, რომ ვადამდელი არჩევნების დანიშნვნის შემთხვევაში ჩატარდეს რეალურად თავისუფალი არჩევნები, რომელიც ასახავს ჩვენი მოსახლეობის ნებას, მაშინ ცხადია, მათ ასევე, უნდა გაითვალისწინონ ის ცვლილებები, რომელთაც ჩვენ შევთავაზებთ“.
ლევან თარხნიშვილი: „ჩვენი მოთხოვნა იყო და რჩება პროპორციულ სისტემაზე გადასვლა, მაგრამ გახსოვთ თქვენ, რომ მთავრობამ არ გაიზიარა ეს მოთხოვნა, ამიტომ, იქნება შეთავაზებული ალტერნატიული ვარიანტები. მაგალითად, „ევროპული საქართველოს“ ალტერნატიული ვარიანტები ითვალისიწნებს მაჟორიტარული სისტემის მრავალმანდატიან სისტემაზე გადასვლას და იქნება არა 73 ოლქი, არამედ რამდენიმე სამმანდატიანი და ოთხმანდატიანი ოლქი, როდესაც ადამიანს ექნება ერთი ხმა და ოპოზიციას ექნება შანსი, რომ გაიმარჯვოს მაჟორიტარულ ოლქში. ეს არის ამ კრიზისიდან გამოსავალი მიუხედავად იმისა, იქნება ვადამდელი არჩევნები თუ იქნება რიგითი არჩევნები“.
მამუკა კაციტაძე: „საარჩევნო სისტემა შესაცვლელია, იგი არის  უთანაბრო, არასამართლიანი და ხელისუფლების მხრიდან იძლევა მანდატების მოპარვის საშუალებას. მეორე - საარჩევნო ადმინისტრაცია არის ტენდენციური - 12 ადამიანიდან 9 „ქართული ოცნების“ არის და 3 არის ოპოზიციის. როდესაც არბიტრი ტენდენციურია, ყველა მატჩი დამთავრდება კონკრეტული გუნდის სასარგებლოდ. ის, როდესაც შეწირული თანხებიდან 90 პროცენტი მიდის ერთი პარტიის ყულაბაში და დანარჩენი ყველა პარტია თანხების 10 პროცენტს იღებს, ბუნებრივია, ამ ფინანსური მონოპოლიის პირობებში თანასწორობაზე საუბარი არის ზედმეტი“.
მიხეილ ქუმსიშვილი: „ამომრჩევლები, რომლებიც არ გამოცხადდებიან არჩევნებზე, მათ უნდა დაწერონ წინასწარ განცხადება ძალიან მარტივი ელექტრონული ფორმით, აგრეთვე თვითონ საოლქოებშიც შეეძლებათ ამ განცხადების დაწერა და მათ წინასწარ უნდა აცნობონ ადმინისტრაციას იმასთან დაკავშირებით, რომ ისინი არ მოვლენ არჩევნებზე“.
ანა ნაცვლიშვილი: „შერეული სისტემა უნდა გაუქმდეს და ჩვენ გადავიდეთ სრულად პროპორციულ სისტემაზე უკვე 2020 წლიდან. თუმცა, მმართველმა პარტიამ ეს მოსაზრება არ გაითვალისწინა, მიუხედავად იმისა, რომ ძალიან ფართო კონსენსუსი არსებობდა, როგორც პოლიტიკურ წრეებში, ასევე სამოქალაქო საზოგადოებაში“.
სულხან სალაძე: „მთელი რიგი ცვლილებები, რაზეც მიდის საუბარი მთელი ამ ხნის განმავლობაში, მნიშვნელოვანია ამ ცვლილებების მიღება, თუკი მღებაზე ვსაუბრობთ, მოხდეს გონივრული ვადით ადრე უშუალოდ არჩევნებამდე და რეალურად პოლიტიკურ ჯგუფებს ჰქონდეთ საშუალება თუ სხვადასხვა კანდიდატებს ჰქონდეთ საშუალება, რომ მათ შეძლონ ადაპტირება და მომზადება მთელი ამ ცვლილებების შემდგომ“.
გია ვოლსკი: „არის რამდენიმე პარტია, რომელსაც აქვს გარკვეული პოლიტიკური ისტორია, გარკვეული პოლიტიკური რესურსი და არის პარტიები, რომელიც მხოლოდ სახელი და ერთი ადამიანი დარჩნენ და მათი პოზიცია ყოველთვის იმ პლატფორმაზე არის მობილიზებული, სადაც „ნაციონალური მოძრაობა“ ლიდერობს“. 

დღეს, საქართველოს პარლამენტმა საპენსიო რეფორმა პირველი მოსმენით დაამტკიცა. ამ საკითხთან დაკავშირებით საკანონმდებლო ორგანოში განსხვავებული მოსაზრებები გამოითქვა. უმრავლესობა ფიქრობს, რომ დაგროვებითი პენსიის რეფორმა მოქალაქეების ღირსეულ სიბერეს უზრუნველყოფს, ოპოზიციას კი მიაჩნია, რომ ხელისუფლებას რეალური ფინანსური რისკები გათვლილი არ აქვს.
21-საათიან „მოამბეში“ ამ თემაზე გასულ სიუჟეტში ითქვა, რომ „სოციალ-დემოკრატებმა“ შესაძლოა საპარლამენტო უმრავლესობა დატოვონ. ბექა ნაცვლიშვილმა ეს განცხადება მას შემდეგ გააკეთა, რაც უმრავლესობამ მთავრობის მიერ წარდგენილ საპენსიო რეფორმას პირველი მოსმენით დაუჭირა მხარი. მისი თქმით, „სოციალ-დემოკრატები“ სხვა ინიციატივების დაყენებასაც აპირებენ და თუკი არცერთი მათი წინადადება გათვალისწინებული არ იქნება, ისინი უმრავლესობას 2020 წლის საპარლამენტო არჩევნებამდე დატოვებენ.
აკაკი ზოიძე: „თოთოეული ადამიანი იმსახურებს უზრუნველყოფილ სიბერეს. ამას ემსახურება სწორედ საპენსიო რეფორმა, რომელსაც ჩვენ დღეს ვიხილავთ, მეგობრებო. როცა ამ სისტემის კრიტიკაზე მიდის საუბარი, ალტერნატივას პრაქტიკულად ვერავინ, ვერც ექსპერტები, ვერც ოპონენტები ნუ ვერ გვთავაზობენ. მე მინდა კოლეგებო გთხოვოთ, რომ ამ ეტაპზე პრინციპების დონეზე მხარი დავუჭიროთ ამ უმნიშვნელოვანეს საშვილიშვილო რეფორმას, ხოლო მეორე მოსმენაზე გვაქვს ჩვენ კონკრეტული შენიშვნები, გვაქვს  კონკრეტული წინადადებები და ჩემი ზარით, საბოლოო ჯამში მივიღებთ იმ რეფორმას, რომლის გულისთვისაც ჩვენი შვილები მადლობას გვეტყვიან“.
რომან კაკულია: „ინფლაციის გათვალისწინა საზოგადოებითვის იქნებოდა ძალიან კარგი იმისათვის, რომ სანდოობის მაღალი ხარისხი ჩამოყალიბებულიყო. ჩვენ ვთვლიდით, რომ ეროვნული ბანკი თავის ძირითად ფუნქციას ერთ-ერთს ხომ იმიტომ ახორცილებს, რომ დეპოზიტარების, მომხმარებელთა უფლებების დაცვა განახორციელოს. აქედან გამომდინარე, რატომ არ უნდა ქონდეს მას ვალდებულება, შეაფასოს საინვესტიციო პოლიტიკა. ეს ორი პრინციპული შენიშვნა ჩვენი, სამწუხაროდ, გათვალისწინებული არ იყო. მე ახლა კომიტეტის სახელით ვერ ვლაპარაკობ, მაგრამ ჩემი პირადად ერთი დეპუტატის პოზიცია გახლავთ ის, რომ თუ მეორე მოსმენამდე ეს პოზიციები არ იქნება გათვალისიწნებული, მე ძალიან სამწუხაროდ, მხარს ვერ დავუჭრ ამ კანონს“.
ბექა ნაცვლიშვილი: „არ არსებობს მსოფლიოში ქვეყანა დღსდღეისობით, რომელიც საპენსიო რეფორმას ატარებს და არ ცდილობს, რომ სიდუხჭირე, სიღარიბე ასაკით პენიონერებში არ აღმოფხვრს. ეს საპენსიო რეფორმა, რომელიც მთავრობის მიერ არის შემოთავზებული, აცემენტებს იმ უთანასწორობას, რომელიც ქვეყანაში არსებობს“.
ზურაბ ჭიაბერაშვილი: „იგივე დარწმუნებით, როგორც 2016  წლის დეკემბერში გეუბნებოდით, რომ აქციზის გაზრდა არის დაუშვებელი და მავნებლობა, იგივე დარწმუნებით გეუბნებით, რომ ამ დაგროვებითი პენსიის რეფორმის ამოქმედება არის უდიდესი ზიანი ჩვენი ქვეყნისათვის გრძელვადიან პერსეპქტივაში. სულ რადენიმე წელიწადში ამ რეფორმის გამო დადგება საკითხი საპენსიო ასაკის გაზრდის თაობაზე. ამას საპენსიო ფონდი, რომელიც დადგება გაკოტრების წინაშე, თვითონ მოითხოვს“.

საქართველოს ეროვნული ბანკის პრეზიდენტმა პარლამენტის პლენარულ სხდომაზე 2017 წლის ანგარიში წარადგინა. კობა გვენეტაძემ ყურადღება პასუხისმგებლიანი დაკრედიტების სისტემის ჩამოყალიბების ფარგლებში შემუშავებულ ღონისძიებებზე, ინფლაციასა და დედოლარიზაციაზე გაამახვილა. ეროვნული ბანკის პრეზიდენტს დეპუტატების შენიშვნების მოსმენა და მათ კითხვებზე პასუხების გაცემაც მოუხდა.
კობა გვენეტაძე: „ბოლო წლებში, დაკრედიტებაში გაზრდილი ფიზიკური პირების სესხების წილი, პროტენციურად მოსახლეობის ჭარბვალიანობის რისკებს ზრდის. მიუხედავად იმისა, რომ ფინანსური ინსტიტუტებისთვის მაღალი საკრედიტო დანაკარგების რისკი და შესაბამისად ფინანსური სტაბილურობის პირდაპირი საფრთხე ამ ეტაპზე დაბალია, აღნიშნული მონაცემების ანალიზი მომავალში ჭარბვალიანობის ზრდისა და შედეგად ფინანსური სტაბილურობის რისკების მატების ალბათობაზე მიუთითებდა. მცირე მოცულობის სესხები კონცენტრირებულია დაბალშემოსავლაინ და დაბალგადახდისუნარიან მოსახლეობაზე და მსესხებელთა ამ სეგმენტისთვის ჯანსაღი საკრედიტო წარმატების უგულებელყოფა რისკის მართვის პრინციპებს ეწინააღმდეგება. აქედან გამომდინარე გამოჩნდა, რომ ადგილი ჰქონდა ბაზრის ჩავარდნას და საჭირო იყო რეგულაციების შემოღება, რომელიც პასუხისმგებლიანი დაკრედიტების სტანდარტებს დაამკვიდრებს“.
ენძელა მაჭავარიანი: „უფრო მეტ კონკრეტიკას მოველოდი თქვენს მოხსენებაში. კერძოდ, იმ თემებზე საუბარს, რამაც ჭარბვალიანობის გამო, თუნდაც, ასეთ სიდუხჭირეში ჩააგდო ჩვენი მოსახლეობა და დღეს რაზეც თამამად შეგვიძლია ვთქვათ, რომ ერთ-ერთი მთავარი ფაქტორი ჩვენი ეკონომიკური გუნდის და მთავრობის გადადგომის ესეც იყო. ჩვენ, როდესაც იმ კანონებს ვიხილავდით, რასაც ვიღებდით, ხშირად გვქონდა დასკვნები, რომ ეს არ გამოიწვევდა ინფლანციას, თუნდაც, იმ აქციზის გადასახადის მომატებით, თუნდაც, იმ ბენზინის აქციზზე, თუნდაც, იმ მოგების გადასახადზე. მე კონკრეტულად მაინტერესებს, რა არის თქვენი პასუხისმგებლობა იმაში, რაც მოხდა და როგორ იზიარებთ ამას? მეორეც, ჩვენ ეროვნულ ბანკს იმიტომ ვუქმნით შრომის პირობებს, ვუქმნით მაღალ ანაზღაურებას და აქვს ის პირობები, როგორიც აქვს, ოაზისური, მინდა გითხრათ, პარლამენტთან და პარლამენტის წევრებთან შედარებით, რომ იზრუნოს იმაზე, რომ იმ ბანკების მიერ არ მოხდეს იმ ადამიანების ჩაგვრა და თუ ეს ხდება, თქვენ რა წილი გაქვთ, რას აკეთებთ იმისთვის, რომ ეს არ მოხდეს“.
კობა გვენეტაძე: „ჩვენი მიდგომა თავიდანვე იყო ასეთი, რომ ჩვენ ვაანალიზებდით, თუ რა დონეზე ხდებოდა ინფლაციის მოლოდინების მატება ქვეყანაში და გავამკაცრეთ მონეტარული პოლიტიკა და თავიდანვე ვთქვით, რომ ჩვენ ვთვლიდით, რომ ეს იყო ერთჯერადი ფაქტორები და როგორც კი ისინი გაივლიდა, მაშინვე ინფლაცია დაუბრუნდებოდა სათანადო დონეს და ზუსტად ასე მოხდა“.
ზურა ჭიაბერაშვილი: „გრაფიკზე პირდაპირ ჩანს, რომ რაც უფრო დაბალია სესხის მოცულობა, მით მაღალია ვადაგადაცილებული სესხების წილი, ანუ სინამდვილეში, გვაქვს მდგომარეობა, რომ, რაც უფრო ღარიბია ადამიანი და იძულებული ხდება, რომ აიღოს სესხი, მით უფრო უჭირს სესხის გადახდა. გაუმკაცრეთ რეგულაციებით ამ ადამიანებს სესხის აღება, საჭიროებები რომ წარმოეშობათ, რა უნდა ქნან ამ ადამიანებმა და რა რეცეპტი გაქვთ მათთვის?“.
კობა გვენეტაძე: „ეს არ არის ის, რომ ვინმეს გვინდა ავუკრძალოთ სესხის აღება, რადგან ჩვენ ძალიან კარგად გვესმის, რომ ფინანსურ რესურსებზე წვდომა აუცილებელია, მაგრამ ეს არის ზუსტად ის, რაც ქალბატონმა ენძელამაც ახსენა, რომ არავითარ შემთხვევაში არ უნდა გაუუარესდეს მსესხებელს მისი მდგომარეობა და მან კარგად უნდა იცოდეს, თუ რა შედეგი შეიძლება მოყვეს ამას. ამისთვის არის ზუსტად გადადგმული ის ნაბიჯები, დაწყებული ფინანსური განათლებით და დამთავრებული მომხმარებელთა დაცვით, რომ ეს საზოგადოება და ის ხალხი, რომელიც ამ სესხს იღებს, ამის შესახებ გათვითცნობიერებული იყოს და ზედმეტი რისკები არ აიღოს“. 

[bookmark: _Toc518023460]„საქართველოს ახალგაზრდა იურისტთა ასოციაციამ“ და „საერთაშორისო გამჭვირვალობა - საქართველომ“ იუსტიციის უმაღლესი საბჭოს მონიტორინგის მეექვსე, 2017 წლის საქმიანობის ანგარიში წარმოადგინეს
საია-მ და „საერთაშორისო გამჭვირვალობა - საქართველომ“ საკუთარი ანგარიში დღეს იუსტიციის უმაღლესი საბჭოს წევრებს პირადად გააცნეს. ანგარიშში შეფასებულია საბჭოს საქმიანობის მარეგულირებელი კანონმდებლობა და საბჭოს საქმიანობა მოსამართლეთა შერჩევა/დანიშვნის, საქმიანობის გამჭვირვალობის, სასამართლოს თავმჯდომარის დანიშვნის წესისა და პრაქტიკის, ასევე მოსამართლეთა დისციპლინური პასუხისმგებლობის მიმართულებით. გამოთქმულ კრიტიკულ შენიშვნებს, დღეს თავად იუსტიციის უმაღლესი საბჭოს წევრებმაც უპასუხეს.
ოლიკო შერმადინი: „2017 წელს პარლამენტის მიერ არჩეული არამოსამართლე წევრების უმრავლესობამ ვერ გამოავლინა სათანადო პრინციპულობა და ინდივიდულური ხედვები, რამაც მოსამართლეთა გავლენიან ჯგუფს მისცა შესაძლებლობა იმისა, რომ მათთვის სასურველი გადაწყვეტილებები მიიღონ დაუბრკოლებლად. გარდა ამისა, გამოვლინდა უარყოფითი ტენდენცია საბჭოს საქმიანობის გამჭვირვალობის გაუარესების მიმართულებით. საანგარიში პერიოდში 45-მა მოსამართლეობის კანდიდატმა დახურა გასაუბრების ეტაპი, რაც არის უპრეცედენტოდ დიდი რაოდენობა წინა წლებთან შედარებით“.
სულხან სალაძე: „პირველი პრობლემა, ეს არის გამჭვირვალობის პრობლემა. სადაც არ არის გამჭვირვალობა, თუნდაც კოლეგიური ორგანოში, იქ ყოველთვის ჩნდება კითხები, ჩნდება პრობლემები. ამიტომ საბჭომ თავად უნდა გადადგას გარკვეული ნაბიჯები გამჭვირვალობის მიმართულებით. ეს დაგვანახებს პროცესს სინამდვილეში რა და როგორ ხდება. გავლენიანი ჯგუფის არსებობა სასამართლო სისტემაში, რა თქმა უნდა, რჩება გამოწვევად. ის, რომ ბევრი პრობლემა სასამართლო სისტემაში არსებობს, შეიძლება უკავშირდებოდეს მათ შორის გავლენიანი ჯგუფის არსებობასაც.  მეტსაც დავამატებ, ამაზე პასუხისმგებლობა ეკისრება არა მარტო სასამართლო სისტემას, მათ შორის ხელისუფლებასაც... ინსპექტორის არჩევის შემდეგ, რომელსაც უნდა განეხილა, ვთქვათ, დისციპლინურ საქმესთან დაკავშირებული საკითხები, ინსპექტორის არჩევამდე არსებულ განაცხადებზე ვრცელდება ძველი წესი მაგალითად. იგივე წესი რჩება არამოსამართლე წევრებთან დაკავშირებით. ჩვენ ვნახეთ საქმეთა განაწილების წესთან მიმართებაში მიღებული ცვლილებები, მაგრამ იქვე ვხედავთ სხვა პრობლემებს, რომლებიც სპეცილიზაციასთან დაკავშირებით შეიძლება არსებობდეს ამ სისტემაში, ამიტომაც გამოწვევები არის ძალიან ბევრი და მცირედი ცვლილებები, რომელიც შეიძლება იყოს სისტემაში გაუმჯობესების მიმართულებით, ეს არსებითად ვერ ცვლის სურათს“.
გიორგი მიქაუტაძე: „ანგარიშში გარკვეული საკითხები არის შეფასებული ცალმხრივად და ტენდენციურად, მაგალითად, როდესაც საუბარია განსხვავებული აზრის დევნაზე,  იგივე იმ აუდიო ოქმებით, ვიდეო ჩანაწერებით და პირადად ესწრებიან ამ ორგანიზაციის თანამშრომლები პრეზენტაციას ვინც აკეთებდა, პირადად ყველა სხომას ესწრება და ჩვენ უშუალოდ ვიცნობთ ერთმანეთს და ვხედავთ, რომ არიან, ასეთ შემთხვევაში უნდა იყოს წარმოდგენილი კონკრეტული ჩანაწერები და მტკიცებულებები, რა მიიჩნევა განსხვავებული აზრის დევნად. არის მოყვანილი ერთეული საგამონაკლისო შემთხვევები და არის ამ შემთხვევების განზოგადება გაკეთებული იმდაგვარად, რომ ეს წარმოჩინდეს,რომ ეს ასე არის საბჭოს ყოველდღიურ საქმიანობაში, რაც ასევე ვფიქრობ, რომ არასწორია, თუმცა ჩვენთვის ძალიან საყურადღებოა ყოველი ასეთი ანგარიში“.
დიმიტრი გვრიტიშვილი: „უარყოფითად გვეთვლება ის, რომ გასაუბრების პროცესში კანდიდატებს, ძირითადად, ვუსვამთ შეკითხვებს მათი მენეჯერული უნარის შესამოწმებლად, აგრეთვე მათ ხედვებზე საქმეთა ნაკადის მართავსთან დაკავშირებით. კანდიდატები, რომლებიც არიან ხოლმე წარმოდგენილი თავმჯდომარის თანამდებობაზე, ისინი არიან მოქმედი მოსამართლეები ანუ კრიტერიუმები, რაც არის კანონით კეთილსინდისიერებით და კომპეტენციის, ეს უკვე მათ შემთხვევაში შემოწმებულია“.
ჟურნალისტი: იმართება თუ არა დღეს სასამართლოები კლანურად?
ირაკლი შენგელია: „არავითარ შემთხვევაში. ეს არის სრული აბსურდი. ეს არის თითოეული იმ მოსამართლის შეურაცხყოფა, რომლებიც დღეს აქ იყვნენ წარმოდგენილები და საერთო  სასამართლო სისტემის. იმდენად, რამდენადაც ამ ხალხს ეუბნებიან, რომ თქვენ არ გაქვთ თქვენი აზრი, თქვენი გონება, თქვენი ჭკუა და გმართავთ სხვა. არ არის ესე ხალხნო, ესენი არიან მოსამართლეები, ძალიან ფაქიზი ადამიანები არიან და ამას ძალიან ცუდად აღიქვამენ“.
ანა დოლიძე: „პრობლემები სისტემურ ხასიათს იღებს. რელურად საბჭოს საქმიანობა არასახარბიელოდ ახასიათებს სასამართლო ხელისუფლებას მთლიანად, ამიტომ მე მოლოდინი მაქვს, ძირითადად, საქართველოს პარლამენტის მიმართ, რომელიც პრინცპიში, ვალდებულია, რომ აიღოს ეს ანგარიში და საკუთარი საკანონმდებლო საქმიანობისთვის ის სამოქმედო გეგმად აქციოს“.
ანა ნაცვლიშვილი: „იუსტიციის საბჭო არის არა ფორმატი, რომელიც ზრუნავს მართლმსაჯულების სისტემის პროგრესსა და წინსვლაზე, არამედ, ის არის უკვე ქცეული ინსტრუმენტად გარკვეული ჯგუფების ხელში, რომ შენარჩუნდეს და განმტკიცდეს ძალიან მძიმე ვითარება მართლმსაჯულების სისტემაში. სრულიად სხვაგვარად ხედავს იუსტიციის საბჭო იმ ძალიან მძიმე ვითარებას, რომელიც მართლმსაჯულების სისტემაში არსებობს და სრულიად სხვაგვარად ხედავს ამას არასამთავრობო სექტორი და საზოგადოება და ამ ქვეყნის მოქალაქეების დიდი ნაწილი. ამ პირობებში დიალოგი იქნება ფუჭი. თუ ვერ  შევთანხმდით, რა არის ის დაავადება, რომელსდაც  უნდა ვუმკურნალოთ, შეხვედრები იქნება შეხვედრებისთვის“.

[bookmark: _Toc518023461]სახალხო დამცველისა და „ადამიანის უფლებათა ცენტრის“ სპეციალური ანგარიში საქართველოში ქალი და არასრულწლოვანი პატიმრების მდგომარეობის შესახებ
2018 წლის მარტსა და აპრილში, პრევენციის ეროვნული მექანიზმის მანდატის ფარგლებში, სახალხო დამცველის სპეციალური რწმუნების საფუძველზე, „ადამიანის უფლებათა ცენტრის“ წარმომადგენლებისა და სახალხო დამცველის აპარატის  თანამშრომლებისაგან დაკომპლექტებულმა მონიტორინგის ჯგუფმა ვიზიტები განხორციელა ქალთა ნომერ მე-5 სპეციალურ დაწესებულებაში, არასრულწლოვანთა ნომერ მე-11 სარეაბილიტაციო დაწესებულებასა და ნომერ მე-8 პენიტენციური დაწესებულების არასრულწლოვანთა განყოფილებაში. მონიტორინგის ჯგუფის წევრები 119 პატიმარს სპეციალურად შედგენილი კითხვარების მეშვეობით გაესაუბრნენ. ამასთან, ესაუბრნენ დაწესებულებების ადმინისტრაციის წარმომადგენლებს, შეამოწმეს დაწესებულებაში არსებული დოკუმენტაცია და დაათვალიერეს დაწესებულებების მატერიალური პირობები. ანგარიშში დეტალურად არის აღწერილი თუ როგორ ექცევიან ქალ პატიმრებს საპყრობილეში. მონიტორინგის შედეგებით დადგინდა, რომ ციხეში შეყვანის დროს მსჯავრდებულებს შესამოწმებლად სრულად აშიშვლებენ, შემდეგ კი ბუქნების გაკეთებას აიძულებენ. არადა სამინისტროს უკვე დიდი ხანია ნაყიდი აქვს ძვირადღირებული სკანერი, რომელიც ამ დამამცირებელ პროცედურის ალტერნატიული გზაა. მონიტორინგის დროს, ქალთა მეხუთე ციხეში სულ 91 პატიმარი გამოიკითხა. ყველა მათგანი დამამცირებელ და ღირსების შემლახავ პრაქტიკაზე საუბრობს. ქალთა საპატიმროს მსგავსად, გაშიშვლების გზით ხდება შემოწმება არასრულწლოვანთა ციხეშიც. სახალხო დამცველისა და „ადამიანის უფლებათა ცენტრის“ დასკვნაში, ციხეებში კრიმინალური სუბკულტურის გაძლიერებაზეც არის საუბარი. ირკვევა, რომ წლიდან წლამდე მოზარდთა იზოლატორებში, ქურდული მენტალიტეტის პრივილეგირებული პატიმრების რიცხვი იზრდება. ეს ჯგუფი ციხის მართვაში არაფორმალური გზით მონაწილეობს და ჩაგრავს მათთვის მიუღებელ პატიმრებს. არასრულწლოვანთა და ქალთა ციხეებში არასათანადო მოპყრობასთან დაკავშირებით „ადამიანის უფლებათა ცენტრის“ მიერ ჩატარებული მონიტორინგის შედეგებს, სასჯელაღსრულების სამინისტრო ეხმაურება. უწყება არ იზიარებს აღნიშნულ დასკვნებს. მათი განმარტებით, პროცედურა, რომელიც დაკავშირებულია მსჯავრდებულის შემოწმებასთან, სრულ შესაბამისობაშია საერთაშორისო სტანდარტებთან, მათ შორის ევროპული ციხის წესებთან.
ნიკა კვარაცხელია: „ხაზგასმით მინდა აღვნიშნო და ერთ-ერთ საყურადღებო, მთავარ საკითხად გამოვყოთ არასრულწოვანთა სარეაბლიტაციო დაწესებულებაში არასრულწოვნებს შორის კრიმინალური სუბკულტურის გავლენა, ბულინგის პრევენცია, ძალადობის პრევენცია და სწორედ ეს არის ის გამოწვევა, რომელიც უნდა იყოს დაძლეული კომპლექსური მუშაობით. სრული შემოწმების პროცედურა, როდესაც ხდება სხეულის სრული გაშიშვლება, ეს პრობლემური პარქტიკა წინა წლებშიც იყო კრიტიკის საგანი სახალხო დამცველის მხრიდან. ქალთა დაწესებულებაში დამონტაჟდა სკანერები სახალხო დამცველის რეკომენდაციის შესაბამისად, თუმცა პარქტიკა ამის გამოყენების არის არერთგვაროვანი“.
ნესტან ლონდარიძე: „პატივისა და ღირსების შელახვაა გამომდინარე იქედან, რომ არასწორია მსგავსი ფორმით, სრული გაშიშვლებით ხდებოდეს შემოწმება და თავი ვაგრძნობინოთ ამ პატიმრებს ასეთ შეურაცხმყოფელ მდგომარეობაში. მათ უწევთ სრული გაშიშვლებით შემოწმება მაშინ, როდესაც უნდა ყოფილიყო სკანერი შემოღებული ალტერნატივის სახით“. 
ალეკო ცქიტიშვილი: „მათ სკანაერებს ალტერნატივად არ სთავაზობენ და მაინც აშიშვლებენ. ხდება სრული გაშიშვლება და ბუქნების გაკეთებით მათი შემოწმება სასჯელაღსრულების დაწესებულებაში შესვლისას“.
ნინო ცაგარეიშვილი: „გვაქვს საფუძვლიანი ეჭვი იმის, რომ დაწესებულებაში არის კრიმინალური სუბკულტურის ნიშნები.
დაწესებულებაში არსებობს არაფორმალური მმართველობა. გარკვეული არასრულწოვანი პატიმრების მხრიდან დაყოფა პრივირეგილებურ და არაპრივილეგირებულ ჯგუფებად და რა თქმა უნდა, ეს წარმოშობს ურთიერთობის მხრივ გარკვეულ პრობლმებს“.
ნანა ნადარეიშვილი: „არასრულწლოვან პატიმრებთან მიმართებით, რა დროსაც ხდება მათი გაშიშვლების გზით შემოწმება. შემოწმებას აქვს ბლანკეტური ხასიათი ანუ ის გამოიყენება არასრულოწვანი პატიმრების დაწესებულებაში მიღების ყველა შემთხვევაში“. 
უჩა ნანუაშვილი: „წლების შემდეგაც კი ეს პრობლემები კვლავ სახეზეა. აქ არის საუბარი, როგორც სუბკულტურის გამოვლინებაზე, ასევე იმაზე, რომ ნაკლებად ხდება რეაგირება არასათანადო მოპყრობის ფაქტებზე. ადმინისტრაციამ არ უნდა დაუშვას პრივილიგირებული პატიმრების არსებობა და თუკი ამას უშვებს, სწორედ ადმინისტრაციის პრობლემაა. ამიტომაც არის აუცილებელი, რომ არ მოდუნდეს ყურადღება. პრაქტიკა თუნდაც, რომელიც შემოწმებას გულისხმობს, კვლავ სახეზეა, მიუხედავად ამაზე არაერთი რეკომენდაციისა, ისევე როგორც სარებილიტაციო პროგრამების ნაკლებობა. სამწუხაროდ, კვლავ რეალურად ამ კუთხით ბევრი რამე არის გასკეთებელი“.
ალექსანდრე დარახველიძე: „მას შემდეგ, რაც მსჯავრდებული პირველად თავსდება პენიტენციურ დაწესებულებაში, წამების საწინააღმდეგო სხვდასხვა საერთაშორისო დოკუმენტის, მათ შორის, არასათანადო მოპყრობის შესახებ არსებული დოკუმენტებით, პირდპირი ვალდებულება გააჩნია პენიტენციურ დაწესებულებას, რომ აღწეროს ის დაზიანებები, რაც გააჩნია მსჯავრდებულს სხეულზე, რაც ბუნებრივია სხულის დათვალიერების გარეშე წარმოუდგენელია. შესაბამისად, არ ვეთანხმებით ადამიანის უფლებათა ცენტრის მიერ გაკეთებულ ანგარიშს... ვისაც სურვილი აქვთ, რომ ჰქოდნეთ პრივილეგიები, ისინი სასჯელს იხდიან მაღალი რისკის განსაკუთრებული ტიპის დაწესებულებებში იზოლირებულად და მათ არანაირი შეხება სხვა მსჯავრდებულებთან არ აქვთ“.

[bookmark: _Toc518023462]თბილისის მერი ბიზნესსექტორის წარმომადგენლებს შეხვდა და საინვესტიციო პროექტები გააცნო
28 ივნისს, თბილისის მერი და მისი ადმინისტრაციის თანამშრომლები ბიზნესსექტორის წარმომადგენლებს შეხვდნენ და საინვესტიციო პროექტები გააცნეს. ასეთ პროექტებს შორის არის ქუჩის ლედ განათებების დამონტაჟება, მიწისქვეშ პარკინგების მოწყობა, სატელევიზიო ანძის ტურისტულ ობიექტად გარდაქმნა და ე.წ. ხრუშჩოვკების ჩანაცვლება. აღნიშნული პროექტებიდან ყველაზე მასშტაბური სწორედ ეს უკანასკნელია, რომლის ღირებულებაც 50 მილიონ ლარამდეა და რომლის ტენდერიც 15 აგვისტოს დასრულდება. თბილისის მერიაში აცხადებენ, რომ მზად არიან, თითოეული პროექტი ბიზნესსექტორთან ერთად დეტალურად განიხილონ და გარკვეული დახმარებაც აღმოუჩინონ. დღევანდელი შეხვედრის შემდეგ კომენტარები გააკეთეს ქართველმა ბიზნესმენებმაც.
კახა კალაძე: „დღეს მერიამ წარმოადგინა საინვესტიციო პროექტები, რომელიც მგონია, რომ ბიზნესისთვის იქნება საინტერესო. სხვადასხვა მიმართულებით იყო, ქალაქში ლედნათურების მთლიანად შეცვლის პროექტი, მიწისქვეშა პარკინგები იყო ისევ გამოტანილი და კიდევ ერთხელ დეტალურად ავუხსენით თუ რამდენად მნიშვნელოვანია ეს პროეტი ქალაქისთვის. ზოგადად მიწისქვეშა პარკინგები, ეს ყველგან მსოფლიოში, ევროპაში, ყველგან, შეიძლება ითქვას, რომ ბიზნესისთვის შესაძლოა არ იყოს იმდენად საინტერესო, რამდენადაც სხვა პროექტი, ეს არის გრძელვადიანი პროექტი. ზოგადად ევროპულ ქვეყნებშიც ხდება მისი სუბსიდირება მუნიციპალიტეტის მხრიდან, ან მთლიანად მუნიციპალიტეტი ახორციელებს. ზოგადად ბიზნესი ითვლება 10 წლით, ჩვენ გამოვიტანეთ 25 წლით, თუ ესეც პრობლემაა, 50 წლით  მივცემთ, 50 წლით არის პრობლემა? მივცემთ საკუთრებაში, ოღონდ მათ განახორცილონ ეს პროექტი... ასევე, „ხრუშჩოვკების“ ჩანაცვლების პროექტი იყო გამოტანილი. გამოვყოფთ კონკრეტულ მიწის ნაკვეთებს, სადაც ბიზნესს ვაძლევთ იმის შესაძლებლობას, რომ განახორციელოს ამ ახალ თავისუფალ მიწაზე სრულიად ახალი პროექტი, ნულიდან დაიწყოს, პირველი რაც უნდა მოხდეს, ვთქვათ მიმდებარე ტერიტორიებზე „ხრუშჩოვკებში“ მცხოვრები, ავარიულ შენობა-ნაგებობებში მცხოვრები ადამიანების დაკმაყოფილება უნდა მოხდეს და გამარჯვებული იქნება, ვინც უფრო მეტ ფართს შემოთავაზებს მუნიციპალიტეტს... კოოპერატიული ბინათმესაკუთრეების დაზარალებულების პროექტი იყო გამოტანილი და მგონია, რომ ინტერესი იქნება ძლიან დიდი, რომ ჩაერთოს ბიზნეს სექტორი. ბიზნესი არის სექტორი, რომლის ჩართულობით ჩვენ შევძლებთ ერთიანი ძალისხმევით მოვაგვაროთ ის პრობლემები, ვუპასუხოთ იმ გამოწვევებს, რომელიც დღეს აქტუალურია. მგონია, რომ ინტერესი არის მათი მხრიდან და ჩვენ შევძლებთ არსებითად შევცვალოთ ქალაქში დღევანდელი მდგომარეობა“.
ირაკლი ხმალაძე: „მიწისქვეშა პარკინგების წარმოდგენილი გრძელვადიანი აღნაგობის საკითხი ერთ ლარად გადაცემის თუ ეს მნიშვნელოვანი არის, ჩვენ შეგვიძლია განვიხილოთ უფრო მეტი ვადა ან განვიხილოთ საკუთრების საკითხი ან ვიმსჯელოთ კიდევ უფრო სხვა დამატებით მასტიმულირებელ მექანიზმებზე იმისთვის, რომ გაიზარდოს ბიზნესის დაინტერესება“.
ანდრია ბასილაია: „შემდეგი ლოკაციები, რომლებიც ასევე მზად არის, ეს არის ვარკეთილის მიმდებარე ტერიტორია მეტროსთან საპარკინგედ, ეს არის შედარებით უფრო პატარა ლოტი, 70 მანქანა არის მინიმალური, რასაც ვითხოვთ და 175 000 ლარი არის მინიმალური საბანკო გარანტია წარმოსადგენი. ასევე ჩვენ გვაქვს გამოტანილი მიწისქვეშა პარკინგი ვაკეში გეგეშიძის ბაღის მიმდებარე ტერიტორიაზე. აქ მოთხოვნა არის 175 ადგილი და მინიმალური სამშენებლო გარანტია არის 477 000 ლარი“.
ლაშა პაპაშვილი: „საბოლოოდ დამუშავებული ეს პროექტები არ არის, ეკონომიკა მათი შესწავლილი არ არის, ასევე კვლევები არ არის გაკეთებული. მთავარი არის, რომ მერიამ ეს ინიციატივა გააცნოს საზოგადოებას, დროულად კომერციული გახადოს, ეს ყველაფერი სახელმწიფოზე არ იყოს  ჩამოკიდებული. ამ კუთხით შეგვიძლია, რომ შევაფასოთ დადებითად და თვითონ ცალკეულ პროექტს რაც შეეხება, სამუშაოა... ერთი შეხედვით რომ ვუყურებ, ამორტიზებულია სრულიად ეს ჩვენი ანძა და თუ შესწავლა სხვა რამეს აჩვენებს, კარგი პროექტი იქნება და თუ ეკონომიკაც დაიდება, კარგია, რომ გვქონდეს კარგი ანძა და ტურისტმა იაროს, ჩვენც ვიაროთ... მე ამ ბიზნესში ვარ უკვე 10 წელია, არცერთ პროექტში პარკინგი, არცერთ ქვეყნაში არ არის მომგებინი, დეველოპერულ პროექტში ეს ნაწილი ყოველთვის არის ზარალიანი. მე შევთავაზე, რომ რაღაცა სუბსიდია, დოტაციაც ყოფილიყო არსებული კომერციული პროეტების წახალისების მიზნით, რაზეც მზად არ არის მერია, რომ რამე ამგვარი დოტაცია, სუბსიდია გამოყოს პარკინგების წახალიხების კუთხით. თვითონ რაც შემოგვთავაზა 4 ლოკაცია, ამათ ღრმა შესწავლა უნდა“.
სოსო ფხაკაძე: „ეს არის ძალიან ეფექტური და ღირებული  კომუნიკაცია. რაც შეეხება თვითონ პროექტებს, იყო რამოდენიმე პროექტი წარდგენილი. ზოგიერთი მათგანი, პრინციპში, უკვე დასრულებული ფორმით იყო, ზოგიერთზე კიდევ ხდება კონცეფციის დამუშავება და ფინანსური დაანაგრიშებების უკვე მთლიანად შეკვრის შემდეგ იქნება წარდგენილი ბიზნეისისათვის. საერთოდ, მართლაც საინტერესო პროექტებია და დარწმუნებული ვარ, რომ ამით ბიზნესკომპანიები დაინტერესდებიან და შეიქმნება დამატებითი სამუშაო ადგილები, მოხდება ინვესტიციების ჩადება ამ კონკრეტულ პროექტებში და ახალი წარმატებული მომგებიანი ბიზნესები დაემატება“.
ნინო კობახიძე: „მათლაც იყო რამდენიმე ძალიან საინტერესო პროექტი, რომელიც ვფიქრობ, რომ ინვესტორებს დააინტერესებს და მოქმედ ბიზნესს დაინტერესებს. ჩვენი მხრიდანაც აუცილებლად მოხვადენთ დეტალურ შეფასებას. ეს ეხება სივრცით მოწყობებს, ბინათმშენებლობის ჩანაცვლებას და განსაკუთრებით პრიორიტეტად მიმაჩნია პარკინგების სქემა“.

21-საათიან „კურიერში“ გასულ სიუჟეტში ითქვა, რომ აზერბაიჯანელი ბიზნესმენის, ელჩინ ჯარჩიევის ოფიციალური წარმომადგენელი მთელი დღე საბაჟო ტერმინალში არკვევდა, რატომ უქმნიან უცხოელი ბიზნესმენის ტვირთებს პრობლემას საქართველოში. ტექსტილით დატვირთული ტრაილერი, რომელსაც პროდუქცია თურქეთიდან აზერბაიჯანში გადაჰქონდა, სამი დღის წინ გააჩერეს და გაურკვეველი მიზეზით გადაადგილების საშუალებას არ აძლევენ. აზერბაიჯანელი ბიზნესმენი იძულებული გახდა საკუთარი წარმომადგენელი ბაქოდან საქართველოში გამოეგზავნა ვითარების ადგილზე გასარკვევად, თუმცა, დღეს მისთვის ყველა კარი დაკეტილი აღმოჩნდა. აზერბაიჯანელმა ბიზნესმენმა ელჩინ ჯარჩიევმა პირველი ინტერვიუ „კურიერს“ სამი კვირის წინ მისცა. ის ყვებოდა, როგორ სძალავენ ფულს ქართველი მებაჟეების შუამავლები და ერთი მანქანის უპრობლემოდ გატარებაში 800 ამერიკულ დოლარს ქრთამის სახით სთხოვენ. დღეს, ისევ „კურიერთან“ ინტერვიუში ჯარჩიევი ამბობს, რომ მედიით ფაქტების გახმაურების მიუხედავად, ქრთამის აღება საბაჟოზე მაინც არ შეწყვიტეს და უცხოელ ბიზნესმენებს ისევ ავიწროებენ. კორუფციის ბრალდებას უარყოფენ შემოსავლების სამსახურში. საბაჟო დეპარტამენტის უფროსის მოვალეობის შემსრულებელ ვატო ლაშქარაძე ამბობს, რომ ელჩინ ჯარჩიევის შესახებ იცის და ფიქრობს, რომ ის შეგნებულად აწყობს პროვოკაციებს. „კურიერის“ ჟურნალისტის თქმით, რა პროვოკაციაზე საუბრობს საბაჟოს უფროსი უცნობია, რეალურად კი აზერბაიჯანელი ბიზნესმენი, რომელსაც ტრანზიტის გარდა საქართველოსთან სხვა ინტერსი არ აქვს, დღეს ყველაზე მეტ ზარალს ნახულობს - ყოველდღე იხდის საწყობის გადასახადს, ექსპერტიზის თანხას და რაც მთავარია, აზერბაიჯანში დაგვიანებით ჩატანილი საქონლის გამო, კარგავს კლიენტებს.
რავშან ვადიევი: „3 დღეა ჩვენი მანქანა აქ არის ჩარჩენილი, ისინი არაფერს გვეუბნებიან, ჩვენს კითხვაზე პასუხს არ გვცემენ. გვეუბნებიან, თქვენ პრობლემა გაქვთ, რა პრობლემა არ ვეუბნებიან. საზღვარზე მათ აქვთ სპეციალური აპარატი, თუ მათ დაინახეს, რაღაც საეჭვო, ხომ უნდა გვითხრან, რომ არის საეჭვო ნივთი, ამასაც არ გვეუბნებიან. ისინი იწყებენ ჩვენი მანქანის გადმოტვირთვას და მთელ ნივთებს ხსნიან, მერე ჩვენ ამას უკან როგორ მოვაგროვებთ არ ვიცი, გვეუბნებიან, რომ ეს მათ არ ეხებათ“.
ელჩინ ჯარჩიევი: „ყველა ტრანზიტული მანქანიდან ისინი ფულს აგროვებენ, მილიონობით მოდის ფული თვეში და ისინი ამბობენ, რომ ეს ყველაფერი მოდის საქართველოს ხელისუფლებისგან. საქართველოს ხელისუფლებამ მთავრობის დონეზე ყველაფერი იცის და შენ ვერ შეძლებ ვერაფრის გაკეთებასო. ყველა იხდის ჩემს გარდა, ყველა, რომელიც საქართველოს გავლით გადის, დღეს თუ 5 მანქანა გავიდა, მათ უკვე 4 000 მიიღეს, თვეში 400-500 ათასს მხოლოდ აზერბაიჯანიდან იღებენ. სომხეთიდან რა კარგოც მოდის, ამასაც ისინი იღბენ. 3 წელია ეს გრძელდება, სიგარეტის ტრანზიტში 10 000-ს იღებენ, თამბაქოს ტრანზიტში 5 000-ს, ისეთი მაფია ზის იქ, რომ შეუძლებელია თქმა“.
ვატო ლაშქარაძე: „ეხლა 800 დოლარი პირდაპირ გეუბნებით საერთოდ აბსურდია და საკმაოდ კარგად ვიცი ეგ საკითხი და არ მომწონს საერთოდ ეგ ტიპი. ძალიან სერიოზული ეჭვი მაქვს და ძალიან კარგად დავათვალიერებთ ამ მანქანას, თავიდან ბოლომდე. ის აკეთებს სპეციალურად, ქმნის აჟიოტაჟს წინასწარ, ფიქრობს, რომ ჩვენ გავუშვებთ ან არ დავათვალიერებთ, რაც ჩემი აზრით, არასწორია“.

[bookmark: _Toc518023464]თავდაცვის ინსტიტუციური აღმშენებლობის სკოლის საიუბილეო ღონისძიება
საქართველოს თავდაცვის ინსტიტუციური აღმშენებლობის სკოლის 2 წლის იუბილისადმი მიძღვნილ ღონისძიებას, თავდაცვის მინისტრი და გენერალური შტაბის უფროსი დაესწრნენ. ლევან იზორიამ, ყურადღება გაამახვილა სკოლის როლზე თავდაცვის სფეროს ტრანსფორმაციისა და უსაფრთხოების სექტორის რეფორმიერების პროცესში. აღნიშნული სკოლა ნატო-საქართველოს არსებითი პაკეტის ერთ-ერთი მნიშვნელოვანი პროექტია. ინსტიტუციური აღმშენებლობის სკოლის ანგარიში მისმა დირექტორის მოვალეობის შემსრულებელმა წარადგინა. ღონიძიებას დიპლომატიური კორპუსის, არასამთავრობო სექტორისა და ნატოს სამოკავშირეო ოფისის წარმომადგენლები ესწრებოდნენ.
ლევან იზორია: „ეს სკოლა არის ერთ-ერთი წარამატებული პროექტი ნატო-საქართველოს არსებითი პაკეტის ფარგლებში და განსაკუთრებულად აქცენტებს აკეთებს უწყებათაშორისი თანამშრომლობის გაღრმავებაზე და ამით ტოტალური თავდაცვის კონცეფციის იმპლემენტაციაზე. ჩვენ მომავალ წლებში გვაქვს მნიშვნელოვანი გეგმები, რათა რეგიონში გავხდეთ მართლაც სამაგალითო სწორედ ამ სკოლის წარმატებებით. ამიტომ ვგეგმავთ კონფერენციას რეგიონულს და ასევე, აქტიურად ვმუშაობთ იმისთვის, რომ მივიღოთ ნატოს აკრედიტაცია აღნიშნიული სკოლისთვის“.

[bookmark: _Toc518023465]მართვის მოწმობის ასაღები გამოცდა რთულდება
20-საათიან „ქრონიკაში“ ითქვა, რომ „საქსტატის“ მონაცემებით, 2018 წლის პირველ კვარტალში საქართველოში 1428 ავტოსაგზაო შემთხვევა დაფიქსირდა. ავარიის გამომწვევ მიზეზებს შორის არის მძღოლების გამოუცდელობაც. ახალბედა მძღოლების გამოცდილების ასამაღლებლად და საგზაო უსაფრთხოების გასაუმჯობესებლად, 2018 წლის ბოლოდან მართვის მოწმობის ასაღებად გამოცდის 3 ეტაპად ჩაბარება იქნება საჭირო. თეორიულ ტესტირებასა და დახურულ მოედანზე ექვსკომპონენტიან პრაქტიკულ გამოცდასთან ერთად, მართვის მოწმობის მიღების მსურველებს ქალაქშიც მოუწევთ საკუთარი შესაძლებლობების გამოვლენა. კონკრეტულ კონცეფციაზე ჯერჯერობით მუშაობენ, თუმცა მანამდე, საკუთარ პოზიციას კანონპროექტის მოდელებთან დაკავშირებით, „ქრონიკას“ საგზაო უსაფრთხოებაზე მომუშავე არასამთავრობო ორგანიზაციების წარმომადგენლებიც უზიარებენ. ავტოსკოლებში კი ამბობენ, რომ ვიდრე ქალაქში დაიწყებს დამოუკიდებლად მოძრაობას, მომავალმა მძღოლმა გარკვეული პერიოდი გზებზე ინსტრუქტორებთან ერთად უნდა იმოძრაოს, რაც მას საჭირო უნარ-ჩვევების გამომუშავებაში დაეხმარება. საპარლამენტო უმრავლესობაში აცხადებენ, რომ შსს-ს საგზაო უსაფრთოხოების რეფორმა ავტოსაგზაო შემთხვევებს შეამცირებს. ახალ კონცეფციაზე მომსახურების სააგენტო უკვე მუშაობს. ამის შემდეგ, მთავრობის მიერ ინიცირებულ კანონპროექტს დეპუტატები განიხილავენ. ამ ეტაპზე ცნობილია ის, რომ გამოცდის რეალურ სივრცეში ჩაბარებას მართვის მოწმობის აღების მსურველი თითქმის ყველა დიდი ქალაქში შეძლებს, გარდა ზუგდიდისა და ფოთისა. მასშტაბური სარეაბილიტაციო სამუშაოების გამო ეს ორი ქალაქი პროექტში მოგვიანებით ჩაერთვება.
იმედა მაკასარაშვილი: „გარდა შიდა რეგულაციებისა, აღნიშნული წესის შემოღება საჭირო გახდა ევროკავშირთან გაფორმებული ასოცირების ხელშეკრულებისა და იმ დირექტივების გამო, რომელსაც აღნიშნული ხელშეკრულება ითვალისიწნებს. ის, ვინც შეძლებს ჩააბაროს გამოცდა შიდა დახურულ მოედანზე, ის უკვე გავა რეალურ მოძრაობაში და რეალურ მოძრაობაში შევძლებთ მის გამოცდას“.
ეკა ლალიაშვილი: „თუ მოხდება შეცდომების დაშვება რეალურ გარემოპირობებში და ვერ ჩააბარებს გამოცდას, ბუნებრივია გონივრული ვადა, მინიმუმ 1 თვე მაინც უნდა ჰქონდეს მძღოლს იმისთვის, რომ ეს უნარ-ჩვევები შეიძინოს. უცხოეთში არის ასეთი გამოცდილება, როდესაც ახლადაღებული აქვს მართვის მოწმობა მძღოლს, მას მიკრული აქვს საქარე მინაზე ნიშანი, რომ ის არის ჯერჯერობით გამოუცდელი მძღოლი და ასევე, მას იმდენი რაოდენობის ქულა არ მიენიჭება, რამდენიც სხვა უფორ გამოცდილ მძღოლს“.
ნინო რევაზიშვილი: „მივესალმებით ამ ცვლილებას იმიტომ, რომ მოედანზე ჩაბარებული გამოცდიდან გამოსული მოსწავლე არ არის მზად იმისათვის, რომ ქალაქში უსაფრთხოდ გადაადგილდეს და შესაბამისად, მე ვფიქრობ, უფრო მეტი მეცადინეობა დაჭირდებათ ადამიანებს, სანამ მართვის მოწმობას დაეუფლებიან“.
არჩილ თალაკვაძე: „გააუმჯობესებს მართვის მოწმობის საიმედოობას და იმ საწყის კვალიფიკაციას, რომლითაც მძღოლები ავტომობილების მართვას იწყებენ. უდაოდ, ეს არის პოზიტიური ინიციატივა“.

[bookmark: _Toc518023466]ნიკა მელია შს მინისტრის მოადგილისა და საპატრულო პოლიციის უფროსის დაკითხვას ითხოვს
დღეს, პროკურატურაში მოწმის სახით მისულმა ნიკა მელიამ გამოძიებას 11 ივნისს, რუსთაველის გამზირზე გამართულ აქციაზე, მისი დაკავების შესახებ მიაწოდა ინფორმაცია. „ნაციონალური მოძრაობის“ ერთ-ერთი ლიდერის მტკიცებით, მისი და სხვა ოპოზიციონერი დეპუტატების დაკავებაში, რამდენიმე სამმართველოს უფროსი, შს მინისტრის მოადგილე და საპატრულო პოლიციის უფროსი მონაწილეობდნენ. ნიკა მელია ამ ადამიანების დაკითხვას ითხოვს.
ნიკა მელია: „ყველა მოძალადე მაღალი თანამდებობის პირს შსს-ში, დაუჯდება ძალიან ძვირად, როგორც სამართლებრივად, ასევე პოლიტიკურად. ყველაფერი დეტალურად მოვახსენე გამოძიებას, კონკრეტულად ვინ იღებდა ამ მართლსაწინააღმდეგო ქმედებაში მონაწილეობას, დაწყებული ბატონი გახარიათი, გაგრძელებული მისი მოადგილე საბანაძეთი და რესპუბლიკის საპატრულოს პოლიციის უფროსის, კუპატაძის და შემდეგ თბილისის რაიონული სამმართველოს უფროსებით. ამ ადამიანებს დაკითხვაზე მოსვლა მოუწევთ, როგორც პროკურატურაში, ასევე სასამართლოში. ამ ადამიანებმა ძალიან მარტივი რამ უნდა დაამტკიცონ, სად, რა დააშავა და რა მართლსაწინააღმდეგო ქმედება ჩაიდინა დაკავებულმა, ამ შემთხვევაში მე და თუკი ამას ვერ ამტკიცებენ და ვერ დაამტკიცებენ იმიტომ, რომ ბუნებაში ერთი მტკიცებულებაც არ არსებობს, მათ მოუწევთ, როგორც მინიმუმ, თანამდებობების დატოვება“.
ივანე პეტრიაშვილი: „საქმე აღძრულია სისხლის სამართლის კოდექსის 333-ე მუხლით გათვალისიწნებულ ფაქტთან დაკავშირებით - ეს ითვალისიწნებს სამსახურებრივ უფლება  მოსილების გადამეტებას. ამ ფაქტთან დაკავშირებით დაწყებულია გამოძიება და გამოძიებისგან ჩვენთვის ცნობილი გახდება, რომ უახლოეს მომავალში ამ საქმესთან დაკავშირებით ასევე დაიკითხებიან ის პირები, რომლებზეც უშუალოდ მიუთითა ნიკა მელიამ, რომლებიც მონაწილეობდნენ მის უკანონოდ დაკავებსა და  თავისუფლების აღკვეთაში“.

[bookmark: _Toc518023467]ზვიად კუპრავა თბილისის მერს ცილისწამებაში ადანაშაულებს და ბოდიშის მოხდას ითხოვს
„კურიერის“ დღის გამოშვებებში ითქვა, რომ ზვიად კუპრავა თბილისის მერს ცილისწამებაში იმ განცხადების გამო ადანაშაულებს, რომლითაც კახა კალაძემ ის ძველ ზონდერად მოიხსენია. კუპრავა ითხოვს, დედაქალაქის მერმა წარმოადგინოს არგუმენტები ან ბოდიში მოიხადოს, წინააღმდეგ შემთხვევაში კი ის სასამართლოსთვის აპირებს მიმართვას.
ზვიად კუპრავა: „უკანასკნელი პერიოდის განმავლობაში არაერთი  ბინძური ცილისწამება და ბინძური კამპანია მოვისმინეთ ჩვენ ხელისუფლების სხვადასხვა უმაღლესი თანამდებობის პირების მხრიდან ჩემი მისამართით. მათ შორის ერთ-ერთი იყო დედაქალაქის მერი კახა კალაძე, რომელმაც ისაუბრა ჩემზე, რომ მან ძალიან კარგად იცის ჩემი წარსული და ჩემი ისტორია, რომ ზონდერი ვარ და ა.შ. თუ ის წარმოადგენს მსგავსი ტიპის მტკიცებულებებს, ცხადია მე მოვიხდი ბოდიშს. თუ ის ვერ წარმოადგენს მსგავსი ტიპის მტკიცებულებებს, მოიხადოს კახა კალაძემ ბოდიში. თუ ის უარს იტყვის  ბოდიშის მოხდაზე, მე მას შევუტან სარჩელს საქალაქო სასამართლოში“.

[bookmark: _Toc518023468]ზვიად კუპრავას მიერ სასამართლოს უპატივცემულობის ფაქტზე გამოძიება დაიწყო
18-საათიან „კურიერში“ ითქვა, რომ შსს-მ 12 ივნისს, თბილისის საქალაქო სასამართლოს სასადილოში მომხდარ ინციდენტთან დაკავშირებით, ზვიად კუპრავას მიერ სასამართლოს უპატივცემულობის ფაქტზე გამოძიება დაიწყო. საქმე სისხლის სამართლის კოდექსის 366-ე მუხლით მიმდინარეობს.

[bookmark: _Toc518023469]თელავში „ქართული ოცნების“ მმართველობის დროს დაზარალებულ მოსახლეობას „ნაციონალურმა მოძრაობამ“ სპეციალური სერტიფიკატები გადასცა
„ნაციონალური მოძრაობის“ წევრმა, გიორგი ბოტკოველმა სერტიფიკატები იმ ოჯახებს გადასცა, რომლებიც „ქართული ოცნების“ მმართველობის პირობებში ს საბანკო სესხის შედეგად უსახლკაროდ დარჩნენ, ასევე, პენსიონერებს, რომლებმაც მკურნალობისთვის აღებული სესხი ვერ დაფარეს და პოლიტიკური ნიშნით სამსახურიდან გათავისუფლებულ ადამიანებს.
გიორგი ბოტკოველი: „ქვეყანაში არის მოსახლეობა, რომელსაც უფრო მეტად უჭირს და ამ ხელისუფლების პირობებში ის გაჭირვებული ადამიანები ფაქტიურად, სიღატაკის პირას არიან მისულები. პროექტი ითვალისწინებს რამდენიმე კომპონენტს და აქ განსაკუთრებით ყურადღების მისაქცევია ბანკების თემა, ფაქტიურად დღეს არ არსებობს საქართველოში ოჯახი, ოჯახის რომელიმე წევრი, რომელიც არ არის დაზარალებული მევახშეობით, თუ ბანკებისგან, ამიტომ, ჩვენ მზად ვართ, ავიღოთ პასუხისმგებლობა“.
მოქალაქე: „არჩევნების დროს მოხდა პოლიტიკური ნიშნით გათავისუფლება იმიტომ, რომ არ მივიღე მმართველი გუნდის სასარგებლოდ გადაწყვეტილება და არ ვიმუშავე მმართველი გუნდის სასარგებლოდ. ამ სერტიფიკატისა და ამ კამპანიისგან ზოგადად, ველოდები ძალიან ბევრ დადებითს, ძალიან ბევრ წარმატებულ აქციას“.

[bookmark: _Toc518023470]ჯგუფ „ქუჩის ბიჭების“ წევრის, ირაკლი ნოზაძის დაჭრის საქმე
ჯგუფ „ქუჩის ბიჭების“ წევრის, ირაკლი ნოზაძის დაჭრისთვის, 29 წლის თამთა ჯანჯღავას დღეს ბრალი წაუყენეს. დაჭრის მოტივად საყოფაცხოვრებო ნიადაგზე დაწყებული კონფლიქტი სახელდება. ჯანჯღავას ადვოკატების ინფორმაციით, ბრალის დადგენილებაში ნათქვამია, რომ დავა 250 ლარზე დაიწყო, რომელიც მომღერალს მათი დაცვის ქვეშ მყოფისგან ჰქონდა ნასესხები. რა მიზნით ასესხა თამთა ჯანჯღავამ „ქუჩის ბიჭების“ წევრს ფული, უცნობია. ადვოკატები საქმის დეტალებზე არ საუბრობენ, თუმცა, მათი მტკიცებით, ჯანჯღავა ირაკლი ნოზაძესთან მისი მოკვლის მიზნით არ მისულა და ეს შეხვედრაც მომღერლის ინიციატივით გაიმართა. ადვოკატების თქმით, კონფლიქტი თავდაპირველად „პიკასომ“ დაიწყო, რომელიც თამთა ჯანჯღავას ფიზიკურად გაუსწორდა. ბრალდებულის ოჯახისთვის გაუგებარია, რატომ უნდა დაეჭრა ჯანჯღავას ირაკლი ნოზაძე. ნოზაძისა და ჯანჯღავას ნაცნობობას საერთო მეგობრები ადასტურებენ და გამორიცხავენ, რომ დაკავებულს ნარკოტიკებთან ჰქონოდა შეხება. თავდაპირველი ვერსიით კი, კონფლიქტის მიზეზად სწორედ ნარკოტიკისთვის გადახდილი ფული დასახელდა, რომლის დაბრუნებასაც, თითქოს თამთა ჯანჯღავა ირაკლი ნოზაძისგან ითხოვდა. დღეს სამართალდამცველებმა ბრალი წარუდგინეს თამთა ჯანჯღავას მეგობარს, ნათია თოფურიასაც, რომელსაც გამოძიება დანაშაულის შეუტყობინელობას ედავება. დაჭრილი ირაკლი ნოზაძე ღუდუშაურის კლინიკაში აგრძელებს მკურნალობას. მომღერალმა სამართალდამცველებს გამოკითხვაზე დღეს უარი განუცხადა, მიზეზად კი ჯანმრთელობის მდგომარეობა დაასახელა. ვიდრე მომღერალი სისხლიანი გარჩევის დეტალებზე განმარტებას გააკეთებს, მანამდე სასამართლო დაკავებულებისთვის აღმკვეთი ღონისძიებების შეფარდებაზე ხვალ იმსჯელებს. სხდომებზე საქმის მთავარი მტკიცებულება, ვიდეომასალა იქნება, რომელიც დანაშულის ადგილას ვიდეოკამერებითაა გადაღებული. კადრში ჩანს თამთა ჯანჯღავა, ასევე დაკავებული ნათია თოფურია და ახალგაზრდა მამაკაცი, რომელიც, „ქრონიკის“ ცნობით, სავარაუდოდ, ირაკლი ნოზაძის მეგობარია. სიტყვიერი დაპირისპირების შემდეგ, ჯანჯღავა ნოზაძეს ცივ იარაღ ურტყამს და კუთვნილი ავტომანქანით ტერიტორიას ტოვებს. 21-საათიან „კურიერში“ კი ხაზი გაესვა იმ ფაქტს, რომ საქმის მასალებში დანაშაულის იარაღი არ დევს.

[bookmark: _Toc518023471]ინგა გრიგოლია პროკურატურას უმოქმედებაში ადანაშუალებს
როგორც 21-საათიან „მოამბეში“ ითქვა, ინგა გრიგოლია პროკურატურას უმოქმედებაში ადანაშუალებს და აცხადებს, რომ  მას მოძალადე პირიმა ამჯერად ფსიქიატრიული დაწესებულებიდან დაურეკა. ჟურნალისტი განცხადებას მთავარი პროკურატურა გამოეხმაურა. საგამოძებო უწყების ინფორმაციით, პირს, რომელიც ინგა გრიგოლიას მიმართ ჩადენილი მუქარისა და ადევნების ფაქტზეა დაკავებული, ჩაუტარდა ფსიქიატრიული ექსპერტიზა და დადგინდა, რომ დაკავებული პირი დაავადებულია ქრონიკული ფსიქიკური ავადმყოფობით. პროკურატრის განცხადებით, თბილისის საქალქო სასამართლოს განჩინების საფუძველზე, დაკავებულის შეურაცხადობის გამო, შეწყდა სისხლის სამართლებრივი დევნა, იგი მოთავსებულია ფსიქიკური ჯანმრთელობის ეროვნულ ცენტრში და საგამოძიებო უწყების ინფორმაციით, მას ზარების განხორციელების უფლება ვერ აეკრძალება. 

[bookmark: _Toc518023472]ე.წ. პიჯაკების საქმეზე სასამართლო პროცესი გრძელდება
ე.წ. პიჯაკების საქმეზე მიმდინარე პროცესზე, დღეს საქალაქო სასამართლოში კონტრდაზვერვის დეპარტამენტის უფროსის მოადგილე დაკითხეს. მოწმემ დაადასტურა, რომ ვერც თემურ ჯანაშია და ვერც სახელმწიფო დაცვის სპეციალური სამსახურის სხვა უფროსი სხვაგვარად ვერ განახორციელებდა გარკვეულ ქმედებებს. დაცვის მხარის განცხადებით, საქმეში იმის დამადასტურებელი არანაირი დოკუმენტი არ არსებობს, რომ მიხეილ სააკაშვილი საზღვარგარეთ ვიზიტებისა და გაწეული ხარჯების დროს არ ახორციელებდა ქვეყნისთვის მნიშვნელოვან შეხვედრებს.
ბექა ბასილაია: „მოწმემ დაადასტურა, რომ ვერც თეიმურაზ ჯანაშია და ვერც სდსს-ის რომელიმე სხვა უფროსი, ვერ განახორციელებდა ქმედებებს იმისგან განსხვავებულად ვიდრე განახორციელა, რამდენადაც პრეზიდენტი და უშიშროების საბჭო, არიან ის ორგანოები, ვისაც შეეძლო, გრიფი საიდუმლო მიენიჭებინა განკარგულებისთვის, ხოლო სახელმწიფო დაცვის სპეციალური სამსახური ნამდვილად არ იყო უფლებამოსილი შეემოწმებინა განკარგულებისა და პატაკის საიდუმლოების საკითხის მიზანშეწონილობა, მეტიც, სახელმწიფო დაცვის სპეციალური სამსახური, როგორც გასამხედროებული ორგანიზაცია, ვალდებული იყო შეესრულებინა პრეზიდენტის განკარგულებები“.
ქეთევან ჩაჩავა: „აღნიშნული სამმართველოს დასკვნით დადგენილია, რომ ის პატაკები, რომლითაც ჩამოწერილია საქართველოს ყოფილი პრეზიდენტის ხარჯები, ეს არის  მოგზაურობის, დასვენების, გართობის, მეგობრების საჩუქრების ხარჯები, არ შეიცავდა სახელმწიფოს საიდუმლოებას. მეტიც, აღნიშნული დოკუმენტაციის დაწესებული იყო პრივილეგიები ყოფილი პრეზიდენტის მიმართ, ხოლო საქართველოს კანონით საიდუმლოების შესახებ აკრძალულია იმ ინფორმაციის გასაიდუმლოება, რომელიც შეიცავს პრივილეგიების დაწესებას“.

[bookmark: _Toc518023473]სააპელაციო სასამართლოში სანდრო გირგვლიანის მკვლელობის საქმის განხილვა გრძელდება
მიხეილ სააკაშვილის ადვოკატი არ გამორიცხავს, რომ სანდრო გირგვლიანის საქმის გამო, ექსპრეზიდენტის უფლებების დასაცავად, საერთაშორისო სასამართლოს მიმართოს. მანამდე კი იმედოვნებს, რომ საქალაქო სასამართლოს მიერ მიღებული გამამტყუნებელი განაჩენი სააპელაციო სასამართლოს მიერ გადაიხედება და სააკაშვილი გამართლდება. პროკურატურა ამ შემთხვევაში ყოფილ პრეზიდენტს სამსახურეობრივი უფლებამოსილების ბოროტად გამოყენებას ედავება. 
დავით კაკოიშვილი: „საქმე ეყრდნობა მხოლოდ პოლიტიკურად და ისეც დიანტერესებული პირების ჩვენებებს, მიხეილ სააკაშვილის მტრების ჩვენებებს და ეს პირები არიან ნინო ბურჯანაძე, ირაკლი ოქრუაშვილი, სოზარ სუბარი და ასე შემდეგ, რომლებსაც არაერთხელ აქვთ გაცხადებული, რომ მათი მთავარი მიზანი მიხეილ სააკაშვილის გადადგურებაა, აქედან გამომდინარე ცხადია, რომ პირველი ინსტანციის სასამართლოს გადაწყვეტილება არის უკანონო“.
ირაკლი ნადარეიშვილი: „პოლიტიკური განცხადებებით გამამართლებელი განაჩენის მოთხოვნა არის უსაფუძვლო და ეს არის მანიპულირება ფაქტებით, გარემოებებით, ჩვენებების დამახინჯებით, გარკვეული მოვლენების სათავისო ინტერპრეტაციის წარმოჩენის, თუმცა კიდევ ერთხელ ვიძახი, სასამართლო პრაქტიკაში დანერგილია ელექტრონული სხდომის ჩაწერის სისტემა და მოსამართლეს ექნება და აქვს საშუალება დეტალურად გაეცნოს ყველა მსჯავრდებულის ჩვენებას“.

[bookmark: _Toc518023474]ფოთის საკრებულოს ოპოზიცია დეპუტატებისთვის საწვავის ხარჯის ზრდას აპროტესტებს
18-საათიან „კურიერში“ ითქვა, რომ ფოთის საკრებულომ დეპუტატებისთვის ტრანსპორტის ხარჯი თვეში 5 ათასი ლარით გაზარდა. დადგენილება საკრებულომ დღევანდელ სხდომაზე მიიღო, რასაც ოპოზიცია არ დაეთანხმა. მათი განცხადებით, მაშინ, როცა ქალაქში ბევრი სოციალური და ინფრასტრუქტურული პრობლემაა, ხელისუფლება საკუთარ კომფორტზე არ უნდა ზრუნავდეს.
დარეჯან ცხვიტარია: „იმის ნაცვლად, რომ ხალხზე იფიქრონ და ესეთი მძიმე სოციალური ფონისთვის რაღაც ხელსაყრელი მისცენ ხალხს და შეუმსუბუქონ მდგომარეობა, თავიანთ ფუფუნებაზე ფიქრობენ. ყოველთვიურად, 5 ათასი ლარით გაიზარდა საწვავი. არაფერს არ აკეთებენ და რაში ხარჯავენ ამ საწვავს ძალიან მაინტერესებს. ე.ი. ინფრასტრუქრტურის თვალსაზირისით უმძიმესი მდგომარეობაა, ქუჩში ვერ გაივლი, გადათხრილია ქუჩები, კანალიზაციის პროექტი არ არის დაწყებული“.
ირაკლი კაკულია: „რაოდენობა გაიზარდა საკრებულოს წევრების, ბიუჯეტში არ იყო ეს გათვალისწინებული და შესაბამისად, მოხდა ცვლილება. კონკრეტული ლიმიტი არ გაზრდილა თითო პიროვნებაზე, გაიზარდა ზოგადად, საკრებულოს მუხლში დაფინანსება, იმიტომ რომ არ იყო წლის დასაწყისში გათვალისწინებული სრულად“.

[bookmark: _Toc518023475]ბათუმში სამარშრუტო ტაქსების მძღოლებმა გაფიცვა დროებით შეწყვიტეს
სამარშრუტო ტაქსების მძღოლების განცხადებით, თუ ბათუმის მერთან შეთანხმება ვერ მოხერხდება, გაფიცვა ორშაბათიდან განახლდება. მძღოლები იმ ახალ ნორმებს აპროტესტებენ, რომელზეც ქალაქის საკრებულო მსჯელობს. დაგეგმილი ცვლილების მიხედვით, რეგლამენტი მკაცრდება - სამარშრუტო მიკროვატობუსი უნდა იყოს გამართული, მოწესრიგებული და მასში კონდიციონერი უნდა იყოს ჩართული. ამასთან, მძღოლი ვალდებული იქნება მგზავრი მხოლოდ გაჩერებებზე აიყვანოს. ცვლილების მიხედვით, მიკროავტობუსში გადახდის აპარატებიც დამონტაჟდება, დღის განმავლობაში კი 450-ის ნაცვლად 250 მძღოლი იმუშავებს. აქციის მონაწილეებმა დღეს შეხვედრა ბათუმის ვიცემერთან გამართეს, ქალაქის მერი კი მძღოლებს მივლინებიდან დაბრუნების შემდეგ შეხვდება.
ზვიად დიასამიძე: „ვეთანხმებით გარკვეულწილად იმაში, რომ მანქანები თუ არის გამოსასწორებელი, ჩამოსაყალიბებელი ან ჩასანაცვლებელი ახალი მანქანებით, კი ბატონო, მაგას ვთანხმდებით, მაგრამ არ ვეთანხმებით იმას, რომ შეგვიმცირონ დღეები. არ ვეთანხმებით იმას, რომ შეგვამცირონ საერთოდ, ისეც გადატვირთულ ქალაქში. წადით და თქვენ თვითონ ნახეთ, რა ხდება, როცა პიკის საათებია. ამდენი „მარშუტკა“ დავდივართ და კიდევ არ ყოფნის“.
მალხაზ თურმანიძე: „გვქონდა შეხვედრა ვიცემერთან, ბატონ თენგიზთან. მოგვცა იმის პირობა, რომ ქალაქის მერი როცა ჩამობრძანდება, ბატონი ლაშა, ქალაქში დაგვიძახებს. ყველა სამარშრუტო ქსელის ბრიგადირებს შეხვდება და მოთხოვნას გაითვალისწინებს. ხვალ დილიდან ყველა იქნება გასული სამარშრუტო ხაზზე და აუცილებლად იმუშავებს“.

[bookmark: _Toc518023476]შსს-მ უკანასკნელი ერთი კვირის განმავლობაში 5 ნარკორეალიზატორი დააკავა
მამუკა ჭელიძე: შსს-ს ერთ-ერთი მთავარი პრიორიტეტია ნარკოტიკების უკანონო ბრუნვისა და გავრცელების წინააღმდეგ აქტიური, უკომპრომისო ბრძოლა. ბოლო ერთი კვირის განმავლობაში დაკავებულია 5 ნარკორეალიზატორი, ამოღებულია განსაკუთრებით დიდი ოდენობით სხვადასხვა სახის ნარკოტიკული საშუალებები. ქვემო ქართლის პოლიციის, განსაკუთრებულ დავალებათა დეპარტამენტის და ქვემო ქართლის საოლქო პროკურატურის თანამშრომლებმა, ერთობლივად ჩატარებული ოპერატიულ-საგამოძიებო მოქმედებების შედეგად, დიდი ოდენობით ნარკოტიკული საშუალების უკანონო შეძენა-შენახვა-გასაღების ბრალდებით, მარნეულში 4 ნარკორეალიზატორი დააკავეს. მოსამართლის განჩინების საფუძველზე დაკავებული 4 პირიდან სამი წარსულში ნარკოდანაშაულისთვისაა ნასამართლევი. მათ მიერ ჩადენილი დანაშაული 7-დან 14 წლამდე ვადით თავისუფლების აღკვეთას ითვალისწინებს. გამოძიებამ დაადგინა, რომ ბრალდებულები ნარკოტიკულ საშუალებას სისტემატურად ყიდდნენ. პოლიციამ ოთხივე პირის მიერ უკანონოდ გაყიდული ნარკოტიკული საშუალება „ჰეროინი“ ნივთმტკიცებად ამოიღო. ერთ-ერთი დაკავებულის საცხოვრებელი სახლის ჩხრეკისას კი ამოღებულია 5 შეკვრა „ჰეროინი“. გამოძიება დიდი ოდენობით ნარკოტიკული საშუალების უკანონო შეძენა-შენახვა-გასაღების ფაქტებზე მიმდინარეობს. კიდევ ერთი ფაქტია გამოვლენილი ნარკოტიკული საშუალებების ინტერნეტით რეალიზაციასთან დაკავშირებით. ჩატარებული ოპერატიულ-საგამოძიებო ღონისძიებების შედეგად, პოლიტკოვსკაიას ქუჩაზე მდებარე სასაფლაოს ტერიტორიაზე, ნარკოტიკების გასაღების ბრალდებით დაკავებულია უკრაინის რესპუბლიკის მოქალაქე, დროებით თბილისში მცხოვრები პირი. მის მიერ ჩადენილი დანაშაული 6-დან 12 წლამდე ვადით თავისუფლების აღკვეთას ითვალისწინებს. დაკავებულის პირადი ჩხრეკისას ამოღებულ იქნა 8 შეკვრად დაფასოებული, სარეალიზაციოდ გამზადებული სხვადასხვა დასახელების სინთეტიკური ნარკოტიკული საშუალება. გამოძიებამ დაადგინა, რომ ბრალდებული ნარკოტიკულ საშუალებებს ინტერნეტისა და მობილური აპლიკაციების საშუალებით ასაღებდა. დაკავებულმა გამოკითხვისას განაცხადა, რომ ნარკოტიკულ საშუალებებს თბილისში, სხვადასხვა ადგილზე არსებულ სამალავებში, შემდგომი რეალიზაციის მიზნით დებდა. ჩატარებული საგამოძიებო ექსპერიმენტის დროს, ბრალდებულმა 4 სხვადასხვა სამალავი მიუთითა, საიდანაც ექსპერტ-კრიმინალისტებმა 4 შეკვრა სინთეტიკური ნარკოტიკული საშუალება ამოიღეს. დაკავებულის დროებითი საცხოვრებელი ბინის ჩხრეკისას, ამოღებულ იქნა სარეალიზაციოდ გამზადებული ნარკოტიკული საშუალება. ამოღებულ ნარკოტიკებზე დანიშნულია შესაბამისი ექსპერტიზა. ნარკოდანაშაულისთვის კიდევ ერთი პირი ქუთაისის აეროპორტში დააკავეს. შინაგან საქმეთა სამინისტროს ცენტრალური კრიმინალური პოლიციის თანამშრომლებმა, 1980 წელს დაბადებული პირი განსაკუთრებით დიდი ოდენობით ნარკოტიკული საშუალების უკანონო შეძენა-შენახვისა და საქართველოში უკანონოდ შემოტანის ბრალდებით დააკავეს. მის მიერ ჩადენილი დანაშაული 8-დან 20 წლამდე ან უვადო თავისუფლების აღკვეთას ითვალისწინებს. სამართალდამცველებმა, დაკავებულის პირადი ჩხრეკისას, 8 შეკვრად დაფასოებული 122,2 გრამი ნარკოტიკული საშუალება „კოკაინი“, ბუპრენორფინის შემცველი 51 აბი „სუბოტექსი“, ასევე, ნარკოტიკული საშუალება „ტეტრაჰიდროკანაბინოლი“ ნივთმტკიცებად ამოიღეს. გამოძიება განსაკუთრებით დიდი ოდენობით ნარკოტიკული საშუალების უკანონო შეძენა-შენახვის და განსაკუთრებით დიდი ოდენობით ნარკოტიკული საშუალების საქართველოში უკანონოდ შემოტანის ფაქტზე მიმდინარეობს. კახეთის პოლიციის დეპარტამენტის თანამშრომლებმა კი ლაგოდეხის რაიონის სოფელ კაბალში 1998 წელს დაბადებული პირი განსაკუთრებით დიდი ოდენობით ნარკოტიკული საშუალების შეძენა-შენახვის ბრალდებით დააკავეს. სამართალდამცველებმა, ბრალდებულის პირადი ჩხრეკისას, განსაკუთრებით დიდი ოდენობით - 275,77 გრამი ნარკოტიკული საშუალება „ტეტრაჰიდროკანაბინოლი“ ამოიღეს. გამოძიება განსაკუთრებით დიდი ოდენობით ნარკოტიკული საშუალების შეძენა-შენახვის ფაქტზე მიმდინარეობს. შსს კვლავ გააგრძელებს ნარკოტიკების უკანონო გასაღების წინააღმდეგ უკომპრომისო ბრძოლას“.

[bookmark: _Toc518023477]საჩხერის რაიონის სოფელი სავანე ეკოლოგიური კატასტროფის საფრთხის წინაშე დგას
21-საათიან „კურიერში“ გასულ სიუჟეტში ითქვა, რომ საჩხერის რაიონის სოფელ სავანეს მოსახლეობა ადგილზე ქვიშის კარიერის მუშაობას აპროტესტებს. საცხოვრებელი სახლების წინ ქვიშით დატვირთული მძიმე ტექნიკა უწყვეტად მოძრაობს. სავანეში ამბობენ, რომ სოფელში ცხოვრება უკვე შეუძლებელია. იცქიშის ქვიშის მოპოვების ნებართვა ადგილობრივმა კომპანიამ წელს მიიღო. მოსახლეობამ წარმოება პირველივე დღიდან გააპროტესტა, თუმცა კომპანია სამშენებლო მასალის მოპოვებას მაინც აგრძელებს. ამის გამო, დღის განმავლობაში ქუჩაში გამოსვლას ვერც პატარები ახერხებენ და ვერც დიდები, სოფელში ქვიშის მტვერი იფრქვევა. სავანეში ჩივიან, რომ მტვრით დაბინძურებული ჰაერის გამო მოსავლის აღებაც შეუძლებელია. ეკონომიკის სამინისტრომ წელს ამ ტერიტორიაზე ქვიშის მოპოვებისთვის 28 ლიცენზია გასცა. კარიერი ჯერ მხოლოდ შპს „იცქიშის ქვიშას“ აქვს მოწყობილი, ლიცენზიის სხვა მფლობელები ამბობენ, რომ „იცქიშის ქვიშის“ მსგავსად ისინიც გეგმავენ წარმოებას. ეს კი, წინასწარი გათვლებით სოფლის ეკოლოგიურ მდგომარეობას კიდევ უფრო დაამძიმებს. თუკი სოფელში იცქიშის წარმოება გაგრძელდება და სხვა ლიცენზიების მფლობელებიც დაიწყებენ მის მოპოვებას, ვარაუდობენ, რომ სავანეში მეწყრული პროცესების დაწყება გარდაუვალი იქნება. როგორია სოფელში დაბინძურების მაჩვენებელი არავინ იცის, ლიცენზიის გაცემის შემდეგ შემოწმება არავის ჩაუტარებია. ეკონომიკის სამინისტროში ლიცენზიების გაცემის კანონიერებაზე კომეტნარი არ გააკეთეს, დღის ბოლოს წერილობით გაავრცელეს განცადება და განმარტეს, რომ ლიცენზია 2007 წელს არის გაცემული, ეკოლოგიის მიმართულებით კი ვითარებას ახლა შეისწავლიან.
ადგილობრივი: „სილას გამოსხივება და ისეთი დამტვერიანება აქვს, რომ გაუსაძლისია აქ მდგომარეობა, ხილს ვერ შეჭამს ბავშვი ისე, რომ ხელს, რომ გადაუსვამ სულ მტვერით არის სავსე. დაავადებული ვართ უკვე“.
ადგილობრივი: „ეს ბავშვები საცოდაობა არ არიან? გუშინწინ მძღოლებმა და აქ მაცხოვრებელმა კაცებმა კინაღამ დახოცეს ერთმანეთი, სადამდე უნდა იყოს ესეთი ამბავი? არ შეიძლება, აქ ხალხმა ხომ უნდა იცხოვროს? ამ ამ მტერვში ცხოვრება შეიძლება?“.
ადგილობრივი: „იცქიშში დაგვენგრა სახლი კარიერების გამო, ახლა ჩამოსულები ვართ აქ და ამ მთებსაც ეკუთვნის დანგრევა, რა ვქნათ, სად წავიდეთ? ეს სახლი, რომ დამენგრა, სად წავიდე? სად გადავსახლდე ამ 14 სულით?“.
ადგილობრივი: „ჩვენი მოთხოვნაა, რომ შეწყდეს ახალი კარიერის მუშაობა, რომელიც აზარალებს ხალხს, მოსახლეობას დიდი ზიანს გვაყენებს, იჭრება ასწლოვანი წითელ წიგნში შეტანილი ხეები, ნაძვები, მუხები, წაბლი და ბევრი. ვართ გაუსაძლის მდგომარეობაში, მტვერი, უჰაერობა“.
ადგილობრივი: „მუშაობს ცენტრალური კარიერი, რომელიც აკმაყოფილებს მთელს საქართველოს, უნდათ ახალი კარიერების გახსნა და ამაზე გვაქვს პრეტენზია, იმიტომ კი არა, რომ არ გვინდა რამემ იმუშაოს, მოსახლეობასთან ახლოს იხსნება და ალბათ ორჯერმეტად შევწუხდებით ხმაურითაც, მანქანები მიდი-მოდიან, ვცხოვრობთ გზის პირზე, ბავშვები გვყავს, ფილტვების პრობლემები გვაქვს თითქმის ყველას. ექიმთან არავინ არ მიდის, რომ არ გვითხრან რაღაც დანალექი ფილტვებში“.
ეკონომიკის სამინისტროს განცხადება: „საჩხერის მუნიციპალიტეტის სოფელ იტავაზაში იცქიშის ქვიშის მოპოვების მიზნით ლიცენზია გაიცა 2007 წელს 20-წლიანი ვადით, აღნიშნულ ლიცენზებს განსაზღვრული აქვთ სალიცენზიო პირობები, რომელთა შესრულებას უფლებამოსილი ორგანო აკონტროლებს, კონკრეტულ შემთხვევებთან დაკავშირებით შექმნილია სალიცენზიო პირობების მონიტორინგის ჯგუფი და შესაბამის დასკვნას მოამზადებენ“.

[bookmark: _Toc518023478]ლენტეხის მუნიციპალიტეტის სოფელ წანაშში საპროტესტო აქცია გაიმართა
ლენტეხის მუნიციპალიტეტის სოფელ წანაშის მოსახლეობა მცირე ჰესის, „ხელდულა 3“-ის მშენებლობას აპროტესტებს. ადგილობრივები შიშობენ, რომ ჰესის მშენებლობა ეკოლოგიურ კატასტროფას გამოიწვევს, განადგურდება უნიკალური ჯიშის კალმახი და დაზიანდება სახლები. აქციაზე ადგილობრივებთან ერთად გარემოსდამცველებიც იმყოფებოდნენ. ჰესის მშენებელ კომპანიაში პროტესტი უსაფუძვლოდ მიაჩნიათ. მათი თქმით, ჰესს კაშხალი არ ექნება და შესაბამისად, ტერიტორიის დატბორვა გამორიცხულია.
ზაზა ლიპარტელიანი: „საუბარია კალმახზე, ბუნების იშვიათობაზე, იშვიათ ჯიშებზე. თუკი მურა დათავს უნდა გავუფრთხილდეთ, პირველ რიგში, უფრო ადამიანსაც უნდა გავუფრთხილდეთ ხომ? ეს ყველაფერი უარყოფითად მოქმედებს როგორც ეკოლოგიური თვალსაზრისით, ასევე არ ვიცი, ბუნების დაცვის თვალსაზრისით, ხალხი დაცვის თვალსაზრისით, გარემოს დაცვის თავალსაზრისით. ხალხია აქ მთავარი“.
გრიშა ონიანი: „სვანეთს გვართმევენ. სვანეთიდან შეგნებულად უნდა გაიყვანონ მოსახლეობა. სვანეთი იღუპება. ჩვენ წაგვიყვანეს, თქვენც მალე წაგიყვანენ და აქ შემოვა ადამიანები, რომელიც მხოლოდ და მხოლოდ ენერგიით ვაჭრობას იქნება აყოლილი და იმით გაიმდიდრებს თავის ოჯახს და თავის ცოლ-შვილს“.
ბადრი ლიპარტელიანი: „დასკვნები გაკეთებული არის, როგორც კომპანიის მიერ, ასევე სახელმწიფო სტრუქტურების მიერ. მე სახელმწიფო სტრუქტურებს, როგორც სახელმწიფო მოხელე, ვეთანხმები მათ დასკვნებს და რამდენად მართალია ეს დასკვნები, მე ეჭვიც არ მეპარება, რომ ასპროცენტიანი ეს დასკვნები ნორმალურად იქნება გაკეთებული“.
ნოდარ კურტანიძე: „ჩვენი ჰიდროელექტროსადგური მუშაობს მოდინებით. არავითარი წყალსაცავი იქ არ იქნება, არავითარი კაშხალი არ იქნება, გვირაბით გამოვა, წყალი ჩავა ე.ი. სადაც წნევა მიდის შენობაში, მოხდება ტურბინის გავლა და ელექტროენერგიის გამომუშავება. არავითარი დამატებითი რაღაც პრობლემები კაშხალთან და წყალსაცავთან არ იქნება“.

[bookmark: _Toc518023479]„კირნათიჰესთან“ ადგილობრივმა მოსახლეობამ საპროტესტო აქცია გამართა
21-საათიან „მოამბეში“ ითქვა, რომ მდინარე ჭოროხზე მდებარე „კირნატიჰესის“ შესასვლელი დღეს ადგილობრივმა მოსახლეობამ გადაკეტა. პროტესტის მიზეზი მათი განცხადებით, ჰესის მშენებარე კომპანიის, „აჭარეენერჯის“ მხრიდან შეუსრულებელი ვალდებულებები გახდა. აქციის მონაწილეები ირწმუნებიან, რომ შეთანხმების მიუხედავად, კომპანია არ გასცემს კომპენსაციებს იმ მიწის ნაკვეთებზე, რომლებიც კაშხლის დაგუბების გამო წყლის ქვეშ მოექცა. მოგვიანებით მოსალხოება ეკონომიკის მინისტრის მოადგილეს, რომა მიქაუტაძეს შეხვდა. აქციის მონწილეებმა მიიღეს პირობა, რომ კომპენსაციებთან დაკავშირებით მშენებელ კომპანიასთან მოლაპარაკებები დაიწყება, რის შემდეგაც აქცია შეწყდა.  

[bookmark: _Toc518023480]კახეთის მოსახლეობის ნაწილს შესაძლოა ქერის მოსავალი გაუნადგურდეს
21-საათიან „მოამბეში“ ითქვა, რომ უამინდობამ დედოფლისწყაროს მუნიციპალიტეტის მოსახლეობას ქერის მოსავლის აღებისას პრობლემები შეუქმნა. ამას გარდა, ფერმერების ნაწილი სოფლის მეურნეობის სამინისტროს დაქვემდებარებაში არსებულ შპს-ს ტექნიკის არათანაბრად გადანაწილებაში ადანაშაულებს. შპს მექანიზატორში განმარტავენ, რომ პარკში სულ 115 ერთეული კომბაინი ჰყვათ, აქედან 90% კახეთის რეგიონში, კერძოდ, დედოფლისწყაროსა და სიღნაღის ტერიტორიაზეა მობილიზებული. კომპანიის დირექტორის თქმით, არცერთი კომბაინი გაჩრებული არ არის და სრული დატვირთვით მუშაობს. რაც შეეხება სოფელ გამარჯვებაში გაჩერებულ ტექნიკას, პაატა შეყელაძის ინფორმაიციით, დღის პირველ ნახევარში კომბაინებს ტექნიკური პრობლემა შეექმნათ, თუმცა დღის ბოლოს კომბაინებმა მუშაობა განაახლეს.

[bookmark: _Toc518023481]ბარსელონა-ქუთაისის რეისის მგზავრები ტექნიკური მიზეზებით სამშობლოში გუშინ ვერ გამოფრინდნენ
17-საათიან „ქრონიკაში“ ითქვა, რომ ბარსელონა-ქუთაისის რესისი მგზავრები, რომლებიც ტექნიკური მიზეზებით სამშობლოში გუშინ ვერ გამოფრინდნენ, ამდრომდე ერთ-ერთი სასტუმროს ფოიეში რჩებიან. მათი თქმით, სასტუმროში მხოლოდ ერთი ღამის გათენების უფლება მისცეს. მგზავრები ახლა კომპანია „ვიზეარის“ წარმომადგენელს ელიან, რომელმაც რეისის გარეშე დარჩენილები სხვა სასტუმროში უნდა გადაიყვანოს. მათ ნაწილს ფრენა ხვალ ვარშავის მიმართულებით უწევს, საიდანაც ქუთაისში გადმოსაფრენი ბილეთი თავად უნდა შეიძინონ, დარჩენილები კი გამოფრენას 2, 4 ან 6 ივლისს შეძლებენ. ქუთაისიდან თვითმფრინავი გუშინ 11 საათზე უნდა გაფრენილიყო, თუმცა, მგზავრთა განცხადებით, კონდიცირება გაითიშა და რამდენიმესაათიანი დაყოვნების შემდეგ, ფრენა საბოლოოდ გაუქმდა.
ქუთაისიდან ბარსელონასკენ მიმავალი მგზავრი: „მივფრინავდით ბარსელონაში. 1 საათი რეისი გადაიდო. მერე შეგვიყვანეს, საათნახევარი გამოგვგუდეს, ცუდად გახდა ხალხი, კონდიციონერი გაფუჭდაო, თვითონ გენერატორი გაფუჭდაო“.
ნინო ლოლაძე: „1 ღამით იყო დაჯავშნილი ეს ნომრებიო, თუმცა გადაცვლილი ბილეთები სადაც გამოგვატანეს, იქვე ეწერა, რომ 5 ღამით უნდა ვყოფილიყავით აქ და რაღაც გაუგებრობა მოხდა, ჩექაუთი გაგვაკეთებინეს, არის 2-ის ნახევარი და ველოდებით ვინმეს, კომპანიის წარმომადგენელს, რომ მოვიდეს და გადაგვიყვანოს სხვა სასტუმროში. ზოგს 4 ივლისისთვის აქვთ, ნაწილი ხვალ მიფრინავს ვარშავაში და ვარშავიდან უნდა გადმოფრინდნენ ქუთაისში, ოღონ იმ თანხას თვითონ იხდიან“.
ვიზეარი: „თვითმფრინავთან დაკავშირებული გაუთვალისწინებელი ტექნიკური გარემოებების გამო, „ვიზეარის“ პოლიტიკისა და შესაბამისი რეგულაციების გათვალისწინებით, ყველა მგზავრს, რომლის რეისიც გაუქმდა, შესაძლებლობა აქვს, უფასოდ იმგზავროს „ვიზეარის“ ალტერნატიული რეისით, მოითხოვოს ბილეთის საფასურის სრული ანაზღაურება ან თავდაპირველი ღირებულების 120% საკრედიტო ბარათზე. ავიაკომპანია მგზავრებს უზრუნველყოფს კვების ვაუჩერით და საჭიროების შემთხვევაში სასტუმროში განთავსებით. „ვიზეარი“ გულწრფელ ბოდიშს უხდის ყველა დაზარალებულ მომხმარებელს რეისების გაუქმების გამო შექმნილი ნებისმიერი დისკომფორტის გამო, თუმცა, უნდა აღინიშნოს, რომ კომპანიისთვის მგზავრების, ეკიპაჟის და თვითმფრინავის უსაფრთხოება ყველაზე პრიორიტეტულია“.

[bookmark: _Toc518023482]უახლოესი დღეების განმავლობაში საქართველოში რეკორდულ სიცხეს ელიან
დღეს, თბილისში ჰაერის ტემპერატურა 39 გრადუსამდე ავიდა. რეკორდული სიცხე 3 ივლისამდე შენარჩუნდება, რის შემდეგაც სპეციალისტები ნალექს პროგნოზირებენ, თუმცა, ტემპერატურის მხოლოდ მცირედი ცვლილებაა მოსალოდნელი. დაავადებათა კონტროლის ცენტრში აცხადებენ, რომ მაღალი ტემპერატურის გამო, შესაძლოა მოიმატოს დამწვრობისა და სხვადასხვა ინფექციური დაავადებების რისკმა. სპეციალისტები მოსახელობას რეკომენდაციებით მიმართავენ. 
ამირან გამყრელიძე: „ყველამ უნდა დაიცვას ელემენტარული წესები - არ ვიყოთ დიდი ხნის განმავლობაში მზის გულზე, ვიყოთ დახურულ შენობებში, მივიღოთ დიდი რაოდენობით სითხე.  განსაკუთრებით, მოგეხსენებათ, მოწყვლადი არიან მაღალი ტემპერატურისადმი მოხუხები, ბავშვები და ასევე, ქრონიკული დაავადებით ავადმყოფები. არის გარკვეული რისკი მთელი რიგი ინფექციური დაავადებების გამწვავების ან წარმოშობის. ძირითადად, ეს არის დაავადებები, რომლების გადატანაც ხდება წყლის მეშვეობით და ასევე, დაბინძურებული საკვების მეშევეობით. მესამე კომპონენტი შესაძლოა იყოს მწერებით  - კოღოებით და ტკიპებით გადამტანი დაავადებები“. 
დავით ლოლაძე: „დღეს, როგორც დასავლეთ, ისე აღმოსავლეთ საქართველოში იქნება მაღალი ტემპერატურა  +39-41 გრადუსის ფარგლებში. ხვალიდან დასავლეთ საქართველოში შედარებით დაიკლებს, თუმცა აღმოსავლეთ საქართველოში, მათ შორის თბილისშიც მაღალი ტემპერატურა 3 ივლისამდე შენარჩუნდება. ზაფხული ჩვენი გრძელვადიანი პროგნოზით საშუალო ტემპერატურაზე ოდნავ თბილი უნდა იყოს.  არ არის გამორიცხული, რომ ზოგიერთ რაიონში, მაგალითად +39-მდე აიწიოს ტემპერატურამ“.

[bookmark: _Toc518023483]პირველი არხი „myvideo.ge“-ის წინააღმდეგ
21-საათიან „მოამბეში“ ითქვა, რომ ინტერნეტპორტალ „myvideo.ge“-ზე მალე შესაძლოა „პირველი არხი“ დროებით გაითიშოს. ამის მიზეზი, ფეხბურთში მსოფლიო ჩემპიონატია, რომლის საქართველოში ტრანსლირების ექსკლუზიურ უფლებასაც ტელეეთერსა და ინტერნეტსივრცეშიც მხოლოდ „საზოგადოებრივი მაუწყებელი“ ფლობს. „პირველ არხზე“ მიაჩნიათ, რომ შეხვედრების გაშვებით „myvideo.ge“ ამ უფლებას არღვევს. ამას გარდა, ისინი ვებგვერდზე საკუთარ რეკლამას ათავსებენ და ამით მაუწყებლის კონტენტს კომერციული მიზნებით იყენებენ. „myvideo.ge“-ს წარმომადგენლები აცხადებენ, რომ ისინი მხოლოდ სატელევიზიო სიგნალის რეტრანსლირებას ახორციელებენ, ამის უფლებას კი მათივე თქმით, „საზოგადოებრივი მაუწყებლის“ მიერ 2011 წელს გაცემული ნებართვა იძლევა. კომუნიკაციების ეროვნულმა კომისიამ „myvideo.ge“-ს მფლობელი კომპანია წერილობით გააფრთხილა და სატელევიზიო სიგნალის შეწყვეტა დაავალა. დღესვე დადგინდა, რომ წლების განმავლობაში „myvideo.ge“ სატელევიზიო სიგნალს არა მაუწყებლისგან, არამედ ღია ეთერის მეშვეობით იღებდა. „myvideo.ge“ „პირველი არხის“ სიგნალის გათიშვას ამ ეტაპზე არ გეგმავს. მას შემდეგ რაც კომისიის გადაწყვეტილება ჩაბარდება, კომპანია სავარაუდოდ სასამართლოს მიმართავს.
დიმიტრი ბერძენიშვილი: „საზოგადოებრივ მაუწყებელს“ გააჩნია ექსკლუზიური უფლება, რათა თავისი სატელევიზიო არხების საშუალებით ასევე ბევრ გვერდზე და მობილური აპლიკაციების საშუალებით განახორციელოს ფეხბურთში მსოფლიოს 2018 წლის ჩემპიონატის მატჩების ტრანსლაცია. ამ უფლების რეალიზაციის მიზნით, მივმართეთ საქართველოს კომუნიკაციების ეროვნულ  კომისიას, რადგან „myvideo.ge“-ს ვებგვერდზე ხორციელდებოდა მაუწყებლის ნებარვის გარეშე აღნიშნული მატჩების ტრანსლაცია“.
კახა ბექაური: „მათი სურვილია, იმიტომ, რომ სრული უფლება აქვთ ამის, რომ ინტერნეტით, ტრანზიტით არ განხორციელდეს  საფეხბურთო მატჩების ტრანსლაცია და ამის სრული უფლება აქვთ... 
„myvideo.ge“-ს წარმომადგენელი: საქართველოს ფარგლებს გარეთ...
კახა ბექაური: არ გავქთ უფლება ღია საეთერო სივრციდან აიღოთ მისი სიგნალი, იმიტომ, რომ იქ სხვა უფლებრივი, სამართლებრივი სიტუაციაა, ვიდრე ინტერნეტსივრცეში. გაიგეთ ახლა, რატომ არ გაქვთ უფლება?“
შალვა ცხაკაია: „მარეგულირებელმა კომისიამ მიიღო აბსოლუტურად უკანონო და დაუსაბუთებელი გადაწყვეტილება და მოგვთხოვა ჩვენ, „myvideo.ge“-ს, რომ შევწყვიტოთ სრულად „პირველი არხის“ ტრანზიტი საქართველოს ტერიტორიაზე. არ უნდა შევუქმნათ დისკომფორტი, რომ გადასახადის გადამხდელებმა თავად აარჩიონ თუ რომელ პლათფორმაზე განახორციელებენ მსოფლიო ჩემპიონატის ყურებას“.

[bookmark: _Toc518023484]თბილისში, სვანიძის ქუჩაზე მამაკაცის ცხედარი იპოვეს
თბილისში, სვანიძის ქუჩაზე, ძაღლების ყოფილი თავშესაფრის ნანგრევებში უცნობი მამაკაცის ცხედარი იპოვეს. ადგილზე მივიდა 2015 წლის 13 ივნისის სტიქიის დროს დაკარგული სერგი კაპანაძის ძმა, თუმცა გარდაცვლილი შუახნის მამაკაცია. ერთ-ერთი ვერსიით, ცხედარი მთის ზემოთ ჩამოშლილი სასაფლაოს მიწის ნაშალს ჩამოყვა.
ნოდარ ტურძელაძე: „მაქვს ძალიან მწირი ინფორმაცია ამ ეტაპისთვის. თქვენც იცით, არის აღმოჩენილი გვამი. სვანიძის ქუჩაზე ვიმყოფებით ჩვენ და ჩვენ მოპირდაპირე მხარეს არის ე.წ. საბურთალოს სასაფლაოს უკანა მხარე. ჯერჯერობით უცნობია, საიდან, როგორ, რანაირად. შესაბამისი ორგანოები გააკეთებენ კანონით გათვალისწინებულ ღონისძიებებს“.

